
2020 йил 25 январдан чиқа бошлаган    

Давоми 3-бетдаДавоми 3-бетда

Ўзбекистон Республикаси Президенти Шавкат Мирзиёев 16 октябрь куни Бутунжаҳон туризм ташкилоти (ЮНВТО) 
Бош Ассамблеясининг 25-сессияси очилиш маросимида иштирок этиш учун Самарқандга ташриф буюрди.

Азиз ватандошлар!
Маълумки, Ер сайёраси — башариятнинг ягона Ва-

тани. Ер — ҳаёт манбаи. Инсон ҳаёти учун нимаики за-
рур бўлса, барчасини бизга мана шу саховатли замин 
инъом этади. Афсуски, бугун сувдан, тупроқдан нотўғри 
фойдаланиш, экологик жиҳатдан зарарли технология-
ларни қўллаш оқибатида сайёрамизда иқлим ўзгариб, 
биохилма-хиллик йўқолиб бормоқда. Ер юзидаги 8 
миллиарддан ортиқ инсониятнинг ҳаёти хавф остида 
қолмоқда. 

Президентимиз Шавкат Мирзиёев яқинда БМТ 
минбаридан инсоният ҳаётига таҳдид солаётган  
учта инқироз — иқлим ўзгариши, биохилма-хил-
лик йўқолиши ва атроф-муҳит ифлосланишини 
бартараф этишга доир муҳим ташаббусларни ил-
гари сурди. 

МУРОЖААТИ

ЯНГИ ЎЗБЕКИСТОН — 
ЯШИЛ МАКОНДА БИРГА ЯШАЙЛИК!
ªзбекистон ма³алла фаоллари, нуронийлар, зиёлилар, 

хотин-¿излар ва ёшлар вакилларининг хал¿имизга

ЖА²ОН И¯ТИСОДИЁТИНИНГ ЭНГ ИСТИ¯БОЛЛИ СО²АСИ — 
ТУРИЗМНИ РИВОЖЛАНТИРИШ БªЙИЧА МУ²ИМ ТАШАББУСЛАР ИЛГАРИ СУРИЛДИ

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ  
БУТУНЖА²ОН ТУРИЗМ ТАШКИЛОТИ БОШ АССАМБЛЕЯСИ 25-СЕССИЯСИДАГИ НУТ¯И

Давлатимиз раҳбари дастлаб Имом 
Бухорий мақбарасини зиёрат қилди. 
Қуръон тиловат этилиб, дуо ўқилди. 

Мажмуа ҳозирги кунда янгидан бар-
по этилмоқда. Бу ердаги қурилиш-пар-
дозлаш ишлари кўздан кечирилди.

Ўзбекистон Республикаси Прези-
денти Шавкат Мирзиёев “Буюк ипак 
йўли” халқаро туризм мажмуаси кон-
гресс марказида Бутунжаҳон туризм 
ташкилоти (ЮНВТО) бош котиби Зураб 
Пололикашвилини қабул қилди.

Учрашувда Ўзбекистон туризм са-
лоҳиятини ошириш бўйича БМТнинг 
ихтисослаштирилган институти би-
лан кўп қиррали ҳамкорликни янада 
кенгайтириш масалалари кўриб чи-
қилди.

Туризм тармоғини ислоҳ қилишда 
Ўзбекистоннинг стратегик ҳамкорига 
айланган ЮНВТО билан биргаликда 
мисли кўрилмаган юксак даражага 
эришилгани катта мамнуният билан 
қайд этилди.

“Ипак йўлида туризм” брендини 
кенг ёйиш, жумладан, туризм инфра-
тузилмасини ривожлантириш, мам-
лакатимизга туризм йўналишларини 
оммалаштириш, малакали кадрлар 
тайёрлашга қаратилган дастур ва ло-

йиҳаларни амалга ошириш бораси-
даги қўшма саъй-ҳаракатлар юқори 
баҳоланди.

Ҳурматли Бош котиб жаноблари!
Ҳурматли делегация раҳбарлари!
Хонимлар ва жаноблар!
Бутунжаҳон туризм ташкилоти Бош 

Ассамблеяси 25-сессиясининг очилиш 
маросимида барчангизни самимий қут-
лашдан бахтиёрман.

Ташкилотимизнинг юбилей йиғилиши 
Буюк ипак йўлининг дурдонаси, Янги Ўз-
бекистоннинг йирик сайёҳлик маскани 
бўлган ушбу қадимий шаҳарда ўткази-
лаётгани чуқур рамзий маънога эга.

Жаҳон цивилизациялари чорраҳа-
сида жойлашган бу бетакрор шаҳар 
асрлар мобайнида Шарқ ва Ғарбни 
ўзаро боғлайдиган, савдо, илм-фан ва 
маданиятнинг чинакам маркази бўлиб 
келган. Машҳур Римга тенгдош бўлган 
ушбу боқий замин улкан салтанатлар 
пойтахти, улуғ аллома ва мутафаккир-
лар, азиз авлиё зотлар камол  топган 

юрт сифатида бизга ҳамиша ғурур ба-
ғишлайди.

“Ер юзининг сайқали” дея шуҳрат 
қозонган, Шарқнинг икки буюк Уйғониш 
даври ривожига улкан ҳисса қўшган 
Самарқанд бугунги кунда жаҳоннинг 
замонавий сайёҳлик марказларидан 
бирига айланиб бормоқда. Нуфузли 
халқаро тадбиримизнинг айнан бу 
азим шаҳарда ташкил этилаётгани ҳам 
фикримизни яққол тасдиқлайди.

Хуш келибсиз кўҳна ва ҳамиша нав-
қирон Самарқандга, азиз меҳмонлар!

Ҳурматли анжуман иштирокчилари!
Маълумки, туризм соҳаси жаҳон иқ-

тисодиётининг энг тез ривожланаётган 
ва истиқболли тармоқларидан бири 
ҳисобланади. Глобаллашув жараён-
лари инсонларнинг дунё бўйлаб эркин 
ҳаракатланишига кенг имкониятлар 
эшигини очди.

Бутунжаҳон туризм кенгаши маъ-
лумотларига кўра, коронавирус 
пандемиясидан аввал жаҳон ялпи 
маҳсулотининг тахминан 10 фоизи, 
экспортининг эса 7 фоизи сайёҳлик 
секторига тўғри келган.

Афсуски, пандемия ушбу тармоққа 
жиддий зарба берди. Натижада туризм 
экспорти даромадлари сезиларли 
даражада қисқарди, миллионлаб иш 
ўринлари йўқотилди.

Бутунжаҳон туризм ташкилоти ва 
сизлар вакиллари бўлган давлатлар 
ҳукуматлари томонидан олиб борилган 
тизимли ишлар натижасида бугунги кун-
да глобал туризм қайта оёққа турмоқда. 
Барча мамлакатларнинг биргаликдаги 
ҳаракатлари ва яқин ҳамкорлиги туфай-
ли ушбу тармоқ янги муаммо ва таҳдид-
лар қаршисида ўзининг мослашувчан ва 
барқарорлигини намойиш этмоқда.

Ўтган йили дунё миқёсида салкам 
бир миллиард турист хорижга саёҳат 
қилди. Бу пандемияга қадар бўлган 
кўрсаткичнинг салкам 70 фоизини 
ташкил этди. Жорий йилда ушбу рақам 
янада ўсиши кутилмоқда.

Кўплаб давлатлар ҳозирги мураккаб 
вазиятда ўз иқтисодиётини тиклаш ва 
долзарб ижтимоий муаммоларни ҳал 
этишда туризм соҳасига таянмоқда. 
Глобал рақобат муҳити кучаймоқда. 
Бу албатта бежиз эмас: соҳага кирити-
лаётган ҳар бир доллар келгусида 3-4 
баробар даромад келтиришини бар-
чангиз яхши биласиз. Яратилаётган 
ҳар бир янги иш ўрни эса бошқа тар-
моқларда яна 2 та иш жойини ҳосил 
қилишга имкон беради.

Шу маънода, туризм мамлакатла-
римизнинг умумий фаровонлиги ва 
барқарор тараққиётини таъминлаш-

нинг муҳим омилидир, десак, мубо-
лаға бўлмайди. Айни пайтда, у жаҳон 
халқлари ўртасида маданий алмашув-
ларни кучайтирадиган, бағрикенглик 
тамойилларини мустаҳкамлайдиган 
қудратли воситадир.

Ҳурматли форум қатнашчилари!
Биз Ташкилотимизнинг туризмни 

дунёнинг барча минтақаларида жадал 
ривожлантириш ва уни жаҳон иқтисо-
диёти драйверларидан бирига айлан-
тириш йўлидаги фаол саъй-ҳаракат-
ларини тўлиқ қўллаб-қувватлаймиз. 
Унинг соҳадаги янгича ёндашувлари, 
хизматлар сифатини кескин ошириш 
бўйича аниқ чора-тадбирлари ҳамда 
инфратузилма лойиҳаларига катта 
урғу бераётгани таҳсинга сазовордир.

Айниқса, Ташкилотнинг глобал 
кун тартибида туризмнинг асосий 
ўрин эгаллаши, таълим салоҳиятини 

юксалтириш, камбағалликни қисқар-
тиришда сайёҳлик соҳаси улушини 
ошириш, кўп томонлама шериклик 
алоқаларини кучайтиришга қаратилган 
интилишлари барчамизнинг муштарак 
мақсадларимиз билан уйғундир.

Таъкидлаш жоизки, сўнгги йиллар-
да Бутунжаҳон туризм ташкилоти Янги 
Ўзбекистоннинг сайёҳлик салоҳиятини 
тўлиқ рўёбга чиқаришда ишончли ва 
узоқ муддатли стратегик ҳамкорига ай-
ланди.

Ўтган даврда мамлакатимиз учун 
хавфсиз туризм бўйича қўшма чора-
тадбирлар ишлаб чиқилди, стартап 
лойиҳалари амалга оширилмоқда. 
Шаҳарларимизда Ташкилотнинг мин-
тақавий анжуманлари ўтказиб келин-
моқда.

Давоми 2-бетда

Давоми 2-бетда

Ўзбекистон Республикаси Президенти 
Матбуот хизмати суратлари.

БУЮК ИПАК ЙªЛИ АНЪАНАЛАРИНИ ТИКЛАШГА 
¯ªШИЛГАН УЛКАН ²ИССА

ªЗБЕКИСТОН ПРЕЗИДЕНТИ ПЕКИНГА КЕЛДИ

Биз ва дунё

Ўзбекистон Президенти Шавкат Мирзиёев 17-18 октябрь кунлари Пекинда бўлиб ўтадиган “Бир макон,  
бир йўл” 3-халқаро форуми тадбирларида иштирок этади.

Форум “Умумий ривожланиш ва фаровонликка эришиш учун 
“Бир макон, бир йўл” доирасида юқори сифатли ҳамкорлик”  
мавзусига бағишланган. Унда савдо-иқтисодий ҳамкорликни ри-
вожлантириш, ўзаро боғлиқликни чуқурлаштириш, “яшил” Ипак 
йўлини биргаликда қуриш, рақамлаштириш дастурини илгари 

суриш ва иқтисодий ўсишнинг янги драйверлари, тўсиқсиз сав-
до, халқлар ўртасидаги алоқалар, таҳлил марказлари, минтақа-
вий масалаларда ўзаро ҳамкорлик муҳокама қилинади.  

“Шоуду” халқаро аэропортида давлатимиз раҳбарини ХХР 
фавқулодда вазиятлар вазири Ван Сянси ва бошқа расмий 
шахслар кутиб олди.

Олий мартабали меҳмонлар шарафига икки мамлакат 
давлат байроқлари кўтарилди, фахрий қоровул саф тортди.

Ташриф доирасида 17-18 октябрь кунлари давлатимиз 
раҳбари ХХР Раиси Си Цзиньпин ва Хитой Халқ сиёсий 

 маслаҳат кенгаши раиси Ван Хунин билан музокаралар, 
бошқа икки томонлама учрашувлар ўтказиши режалашти-
рилган.

Ўзбекистон етакчиси “Бир макон, бир йўл” халқаро фору-
мининг очилишида иштирок этади ва ялпи сессиясида нутқ 
сўзлайди.

ЎзА

Хитой Халқ Республикаси Раиси Си Цзиньпиннинг таклифига биноан Ўзбекистон Республикаси 
Президенти Шавкат Мирзиёев рафиқаси билан бирга амалий ташриф билан Пекин шаҳрига келди.

Яхши хабардорсизлар, биз сўнгги 
йилларда Ўзбекистонда кенг кўламли, 
ортга қайтмас тус олган ислоҳотлар 
дастурини амалга оширяпмиз. Унда 
асосий эътиборни демократик жамият 
институтларини мустаҳкамлаш, иқти-
содиётни либераллаштириш, халқи-
мизнинг турмуш даражасини юксалти-
ришга қаратмоқдамиз.

Олиб бораётган “очиқ эшиклар” сиё-
сатимизда туризм тармоғига устувор 
аҳамият беряпмиз.

Салкам юзта мамлакат фуқаролари 
учун Ўзбекистонга визасиз кириш ти-
зимини қўллаяпмиз. Яна 55 та давлат 
фуқаролари учун соддалаштирилган 
электрон виза тартиби жорий этилди.

Биз сайёҳлик бизнесининг бар-
ча турларини юритиш учун қулай 
шарт-шароитларни яратдик. Солиқ 
ва божхона имтиёзларини тақдим 
этдик, кредит ва молиявий ёрдамни 
кучайтирдик. Янги меҳмонхоналар 
қуриш ва халқаро брендларни жалб 
этиш, сайёҳлар оқимини кўпайтириш 
учун субсидиялар ажратилмоқда. 
Шу туфайли пандемия чекловларига 
қарамасдан, биз икки йил давомида 
800 та инфратузилма лойиҳасини 
амалга оширдик.

Биргина Самарқанд шаҳрининг ўзи-
да туристик инфратузилмани яхши-
лаш учун 1 миллиард доллардан ортиқ 
маблағ инвестиция сифатида киритил-
ди. Бугунги анжуманимиз ўтказилаёт-
ган “Ипак Йўли” сайёҳлик маркази ана 
шундай йирик лойиҳалардан биридир.

Бундан ташқари, сайёҳлар хавфсиз-
лигини таъминлаш мақсадида туризм 
полицияси ташкил этилди.

“Амирсой” қишки курорти, “Афсона-
лар водийси”, “Зомин” ва “Чорвоқ” дам 
олиш зоналари кўплаб хорижий сайёҳ-
лар эътиборини тортадиган халқаро 
туризм масканларига айланди.

Анъанавий турмуш тарзи ва ноёб 
ҳунармандчиликка эга бўлган туризм 
қишлоқлари ташкил этилмоқда.

Сайёҳлар учун қулай шароит яра-
тиш мақсадида меҳмонхона ўринлари 
сони 140 мингтага етказилди, 70 та 
янги сайёҳлик маршрути очилди, 6 та 
хусусий авиакомпания иш бошлади.

Сайёҳлик соҳасида профессионал 
кадрларни тайёрлашга катта эътибор 
беряпмиз. Ўзбекистондаги 35 та олий 
таълим муассасасида халқаро стан-
дартлар асосида малакали мутахас-
сислар тайёрланмоқда.

Самарқандда “Ипак йўли” туризм ва 
маданий мерос халқаро университети-
да 19 та мамлакатдан келган талаба-
лар таҳсил олмоқда.

Ўзбекистонга келаётган хорижлик 
сайёҳлар сони икки баробар кўпайди. 
Туризм экспортидан тушаётган даро-
мад 4 баробар ўсди. Мисол учун, сай-
ёҳлар сони бу йил Япониядан — 5 ба-
робар, Ҳиндистон ва Италиядан — 3,5 
баробар, АҚШдан — 2 баробарга ортди.

Ҳисоб-китобларга кўра, жорий йил-
да мамлакатимизга жами 7 миллион 
сайёҳ ташриф буюради. Ушбу кўрсат-
кични 2030 йилга бориб 15 миллионга, 
ички туризм оқимини эса 25 миллионга 
етказишни режа қиляпмиз.

Ҳурматли хонимлар ва жаноблар!
Кенг кўламли ишларимиз жаҳон 

ҳамжамияти томонидан алоҳида эъти-
рофга сазовор бўлмоқда. Жумладан, 
Ўзбекистон Бутунжаҳон туризм таш-
килотининг “Энг тез ривожланаётган 
туризм масканлари” рўйхатида, шу-
нингдек, машҳур “Гэллап” ижтимоий 
тадқиқот марказининг “Сайёҳлик учун 
энг хавфсиз давлат” рейтингида юқори 
ўринларни эгаллаб келмоқда.

Шу билан бирга, мамлакатимиз 
АҚШнинг “National Geographic Traveler 
Awards” рўйхатида “Йил янгилиги” ҳам-
да “Гастрономик туризм” номинация-
лари ғолиби бўлди.

Ўзбекистон ўтган йили “Жаҳон му-
сулмон сайёҳлари индекси”да “энг 
кучли саёҳат йўналиши” сифатида тан 
олинди.

Ҳурматли анжуман иштирокчилари!
Биз ўз олдимизга жуда катта мақсад 

ва режаларни қўйганмиз ва бу борада 
сизлар билан яқиндан ҳамкорлик қи-
лишга тайёрмиз. Жумладан, Туризмни 
комплекс ривожлантириш бўйича 2030 
йилгача бўлган стратегияни ишлаб 
чиқмоқдамиз.

Бу борадаги асосий йўналиш сифа-
тида замонавий туризм ва транспорт 
инфратузилмасини яратишга устувор 
аҳамият қаратамиз.

Тошкент — Самарқанд ва Навоий — 
Бухоро йўналишлари учун яна 6 та тез-
юрар поезд олиб келинади, юртимизда 
600 километр қўшимча темир йўллар 
қурилади.

2025 йилдан бошлаб “Тошкент — 
Хива” тезюрар поезди қатнови йўлга 
қўйилади, 2026 йилдан эса ушбу йўна-
лиш Нукус шаҳригача узайтирилади.

Шунингдек, Тошкент — Самарқанд 
ва Тошкент — Андижон йўналиш-
ларида хусусий шериклик асосида 
пуллик автомагистраллар қурилади. 
Натижада ушбу йўналишларда ман-
зилга етиб бориш вақти 2 баробар 
қисқаради.

2030 йилга қадар яна 56 та замо-
навий авиалайнер олиб келамиз ва 
авиапаркимиздаги самолётлар сони-
ни 100 тага етказамиз. Бундан таш-

қари, авиақатновлар сони 4 баробар 
оширилади. Барча аэропортларда 
“очиқ осмон” режими жорий қилинади, 
ҳудудлардаги 6 та йирик аэропорт ху-
сусий шериклик асосида янгиланади.

Шунингдек, катта шаҳар ва сайёҳ-
лар кўп борадиган манзилларда 30 та 
йирик туризм кластерлари ташкил эти-
лади.

Биз юртимизнинг маданий туризм 
салоҳиятини оширишга ҳам катта 
 эътибор қаратамиз.

Ҳозирги вақтда мамлакатимизда 8 
мингдан ортиқ маданий мерос объект-
лари мавжуд. ЮНЕСКОнинг Бутунжа-
ҳон маданий мероси рўйхатига 200 дан 
зиёд моддий ва 6 та номоддий объект-
ларимиз киритилган.

“Кўҳна тарих дурдоналари” миллий 
дастури доирасида туристларни ўзига 
жалб қиладиган маданий мерос объ-
ектлари сони 800 тадан 2,5 мингтага 
етказилади, 745 та маданий мерос 
объекти реставрация қилинади, 20 та 
меъморий ёдгорликда “очиқ осмон ос-
тидаги музей”лар ташкил этилади.

Зиёрат туризми дастури доирасида 
саёҳатга келувчилар сонини ҳозирги-
дан уч баробар кўпроққа оширамиз. 
Ана шу эзгу мақсадда табаррук зиёрат 
масканларининг географияси кенгай-
тирилиб, уларнинг ягона харитаси яра-
тилмоқда.

Самарқандда улуғ мутафаккир бо-
бомиз Имом Бухорий ҳазратлари хо-
тирасига бағишлаб бунёд этилаётган 
муҳташам меъморий мажмуа бу бо-
радаги улкан лойиҳаларимиздан бири 
бўлишига ишонаман.

Минтақамиз давлатлари билан қўш-
ма сайёҳлик йўналишларини яратиш, 
Марказий Осиёда транспорт-логис-
тика имкониятларини кенгайтириш, 
жумладан, “Бир тур — бутун минтақа” 
дастурини амалга ошириш диққатимиз 
марказида бўлмоқда.

Мухтасар айтганда, тиббий, эколо-
гик, гастрономик, этно, экстремал ва 
бошқа туризм йўналишларини ривож-
лантириш бўйича олиб бораётган иш-
ларимиз ҳисобидан келгусида камида 
1 миллионта янги иш жойлари яратиш-
ни мақсад қилганмиз.

Ҳурматли форум қатнашчилари!
Дунё туризм индустриясининг 

 эътиборга молик йирик тадбири — 
Бутунжаҳон туризм ташкилоти Бош 
 Ассамблеяси сессиясининг Самарқанд-
да ўтказилиши Марказий Осиё минта-
қаси учун катта тарихий воқеадир.

Ишончим комилки, ушбу анжуман 
Ташкилотимизга аъзо мамлакатлар 
ўртасидаги ўзаро ҳамкорликни янада 
кенгайтириш ва унга янги шиддат ба-
ғишлашга хизмат қилади.

Алоқаларимизни ҳар томонлама 
чуқурлаштириш учун қуйидаги таклиф-
ларни билдирмоқчиман.

Биринчидан, глобал туризмнинг 
энг долзарб муаммоси — бу турист-
ларнинг кафолатланган хавфсизлик 
тизимини таъминлашдир.

Таъкидлаш лозимки, бугунги кунда 
дунёнинг турли минтақаларида куза-
тилаётган низо ва беқарор вазиятлар 
соҳа ривожига пандемиядан ҳам кўра 
кўпроқ салбий таъсир кўрсатмоқда.

Минг афсуски, бу жараёнлар оқиба-
тида жозибадор ва анъанавий йўна-
лишларда туризм салоҳияти ва сайёҳ-
лар сони кескин пасаймоқда, хавфсиз 
туризм учун доимий тусга эга бўлган 
хатар ва таҳдидлар ортмоқда, улар-
нинг салбий таъсири қўшни минтақа-
ларга ҳам тобора кенгроқ тарқалмоқда, 
бутунжаҳон маданий мерос объектла-
ри ва кўҳна архитектура ёдгорликлари 
вайрон қилинмоқда ва ҳатто айримла-
ри Ер юзидан йўқ бўлиб кетмоқда.

Бундай аянчли ҳолатларнинг олди-
ни олиш учун барчамиз ҳамжиҳат ва 
якдил бўлиб, бор куч ва саъй-ҳаракат-
ларимизни бирлаштиришимиз керак.

Ҳозирги мураккаб вазиятни инобат-
га олган ҳолда, халқаро туризм соҳа-
сида мустаҳкам ҳуқуқий асосларни 
кучайтириш мақсадида Бирлашган 
Миллатлар Ташкилоти доирасида Гло-
бал хавфсиз туризм кодексини ишлаб 
чиқишни таклиф этаман.

Иккинчидан, иқлим ўзгаришла-
ри тобора кучайиб бораётган даврда 
“яшил” туризмни ривожлантириш бў-
йича халқаро Ҳаракатлар дастурини 
қабул қилиш ҳар қачонгидан ҳам дол-
зарбдир.

Шунингдек, Ташкилотимизнинг 
“Яшил” туризмни жорий этиш бўйича 
энг яхши шаҳар” номинациясини таъ-
сис этишни таклиф қиламиз.

Ташкилот кўмагида яқинда иш бош-
лаган Марказий Осиё атроф-муҳит ва 
иқлим ўзгаришини ўрганиш универ-
ситети ҳамда Самарқанддаги “Ипак 
йўли” халқаро университети ҳамкорли-
гида Глобал “яшил” туризм стартапла-
ри лабораториясини яратмоқчимиз.

Биз энг яхши инновацион ечимлар-
ни яратиш мақсадида грант маблағла-
рини ажратишга тайёрмиз. Барча аъзо 
давлатлар ва халқаро ташкилотларни 
ушбу лойиҳага қўшилишга таклиф эта-
миз.

Учинчидан, имконияти чекланган 
сайёҳлар учун қулай шароитларни 
янада кучайтириш ва инклюзив туризм 
инфратузилмасини ривожлантириш 
мақсадида биз Ташкилотимиз доира-
сида 2025 йилни “Бутунжаҳон инклю-
зив туризм йили” деб эълон қилиш ва 

махсус декларация қабул қилиш та-
шаббусини илгари сурамиз.

Тўртинчидан, Бутунжаҳон туризм 
ташкилоти ҳузурида Сайёҳлик бўйича 
тарихий шаҳарлар кенгашини тузиш 
мақсадга мувофиқдир.

Ушбу платформа маданий мерос 
объектларига сайёҳлар оқимини кў-
пайтириш, тарихий ёдгорликларни 
асраш бўйича энг илғор тажрибалар 
билан алмашиш, тавсия ва самарали 
ечимларни шакллантириш имконини 
беради.

Кенгашнинг биринчи йиғилиши-
ни қадимий Бухоро шаҳрида ташкил 
этишга тайёрмиз.

Бешинчидан, бугун биз Самар-
қандда туризм соҳасида мутахассис-
лар тайёрлайдиган ва уларнинг мала-
касини оширадиган, дунёда ўхшаши 
йўқ Бутунжаҳон туризм ташкилотининг 
Халқаро туризм академиясини очдик.

Ишончим комилки, ушбу Академия 
глобал таълим хабига айланади ва 
жаҳон туризм саноатини янада ривож-
лантиришга муносиб ҳисса қўшади.

Келгуси ўқув йилидан бошлаб Ўзбе-
кистон иқтидорли мутахассислар учун 
махсус грантларни тақдим этади ва 
давлатларингиз вакилларини бу дас-
турда фаол иштирок этишга чақиради.

Олтинчидан, Ташкилотимиз билан 
яқин ҳамкорликда Жаҳон ёшлар ту-
ризми саммитини Тошкентда ўтказиш 
ҳақидаги ташаббусимизни қўллаб-қув-
ватлайсиз, деган умиддаман.

Аминманки, ушбу форум ёшлари-
миз учун сайёҳликни ривожлантириш 
лойиҳалари ҳамда янги ғояларни яра-
тишда муҳим ва фойдали майдонга 
айланади.

Еттинчидан, “Ипак йўли” брендини 
ривожлантиришга қўшган ҳиссаси учун 
Ташкилотнинг махсус халқаро мукофо-
тини таъсис этиш ташаббусини билди-
рамиз.

Ушбу режани амалга оширишда биз 
бугун Бутунжаҳон туризм ташкилоти 
билан ҳамкорликда очган “Ипак йўли-
да туризм” тематик офиси фаол шуғул-
ланиши мумкин, деб ҳисоблаймиз.

Яна бир масала. Эътиборингизни 
туризм соҳасининг фаол тарғиботчи-
лари — журналистлар, блогерлар ва 
оммавий ахборот воситалари вакилла-
рига қаратмоқчиман.

Ташкилотимиз қўшимча платфор-
малар яратиш орқали бу иқтидорли 
ва жонкуяр ижодкорларнинг катта куч 
ва салоҳиятини бирлаштиришда фаол 
роль ўйнаши лозим.

Шу муносабат билан етакчи омма-
вий ахборот воситалари, журналист-
лар ва энг яхши саёҳат блогерлари-
ни ўзида бирлаштирадиган Глобал 

 медиа-кампусини ташкил этиш вақти 
келди, деб ҳисоблаймиз.

Бундай медиа форумларни ҳар 
икки йилда бир марта Ташкилот Бош 
 Ассамблеясининг навбатдаги сессия-
лари доирасида ўтказиш мақсадга му-
вофиқдир. Биринчи медиа-кампусни 
юртимизда қабул қилишга тайёрмиз.

Ҳурматли хонимлар ва жаноблар!
Сизлар анжуман давомида Самар-

қанднинг қадимий тарихи, бой мада-
нияти, унинг бетакрор гўзаллиги, хал-
қимизнинг урф-одат ва анъаналари 
билан яқиндан танишиш имконига эга 
бўласизлар.

Бу азим шаҳар дунёнинг барча 
минтақаларидан ташриф буюрадиган 
миллионлаб сайёҳларни ўзига жалб 
этаётган Буюк ипак йўлининг чинакам 
жавоҳиридир.

Сиз,  азизлар,  Самарқандни 
 “Маданий туризмнинг халқаро пой-
тахти” деб эълон қилиш ва тегишли 
декларацияни қабул қилишга доир та-
шаббусимизни қўллаб-қувватлайсиз, 
деб ишонаман.

Бу юксак мақом асрлар бўйи ўз та-
ровати ва беқиёс меросини безавол 
сақлаб келаётган, бағрикенглиги ва 
меҳмондўстлиги билан бутун дунёда 
шуҳрат қозонган Самарқанднинг мўъ-
табар номига ҳар томонлама муносиб 
бўлар эди.

Ҳурматли дўстлар!
Ҳеч шубҳасиз, бўлиб ўтаётган Бутун-

жаҳон туризм ташкилоти Бош Ассам-
блеяси сессиясида қабул қилинадиган 
ҳужжатлар ва келишувлар глобал ту-
ризм индустриясининг жадал ривожла-
нишига салмоқли ҳисса қўшади.

Бош Ассамблея сессияси доира-
сида ўтказиладиган инвестиция ва 
таълим форумлари жаҳоннинг барча 
туроператорлари, олийгоҳлар ва йирик 
компанияларнинг ўзаро мулоқоти учун 
самарали майдон бўлишига аминман.

Ушбу форумларда барча ҳудуд-
ларимиз ўзларининг бой тарихий ва 
маданий салоҳиятини, сайёҳлик им-
кониятларини тўлиқ намойиш қилади 
ҳамда истиқболли инвестиция лойиҳа-
лари пакетини тақдим этади.

Бу тадбирларда сизларни фаол иш-
тирок этишга чақираман.

Барчангиз Янги Ўзбекистонни ўзин-
гиз учун кашф этишингизга, ушбу таш-
риф қалбларингизда унутилмас таас-
суротлар қолдиришига ишонаман.

Сиз, азиз дўстларимиз учун Ўз-
бекистон эшиклари ҳамиша очиқ ва 
барчангиз биз учун доимо қадрли 
меҳмонсиз.

Бош Ассамблея сессиясининг ишига 
муваффақият ва омадлар тилайман.

Эътиборингиз учун раҳмат.

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ  
БУТУНЖА²ОН ТУРИЗМ ТАШКИЛОТИ БОШ АССАМБЛЕЯСИ 25-СЕССИЯСИДАГИ НУТ¯И

Мамлакатимизда ЮНВТО Бош Ас-
самблеясининг юбилей сессияси ўтка-
зилиши, унинг доирасида Самарқанд 
шаҳрида Халқаро туризм академияси 
ва “Ипак йўли” тематик офисининг очи-
лиши ҳамкорликнинг муҳим амалий 
натижалари бўлди.

ЮНВТО бош котиби Ўзбекистон 
Президентига туризм соҳасининг жо-
рий йилги бош халқаро тадбири юксак 
савияда тайёрланиши ва ташкил эти-
лишига кўрсатилган кўмак учун сами-
мий миннатдорлик билдирди.

Бош Ассамблея доирасида туризм 
соҳасидаги етакчи компаниялар, олий 
таълим муассасалари ва ташкилотлар 
иштирокида инвестиция ва таълим 
форумлари ҳам бўлиб ўтади. Улар 
якунида мазкур йўналишлар бўйича 
қўшма дастур ва лойиҳаларни амалга 
ошириш юзасидан аниқ шартнома ва 
битимлар имзоланиши кутилмоқда.

Учрашув якунида юбилей сессия-
нинг асосий якунларини амалга оши-
риш учун қўшма “йўл харитаси”ни қа-
бул қилишга келишиб олинди.

Ўзбекистон Республикаси Прези-
денти Шавкат Мирзиёев Бутунжаҳон 
туризм ташкилоти (ЮНВТО) Бош Ас-
самблеясининг 25-сессияси тантанали 
очилиш маросимида нутқ сўзлади.

Глобал сайёҳлик ташкилотининг 
140 дан зиёд мамлакат вакиллари 
иштирокида 20 октябрь кунига қадар 
давом этадиган бош тадбирида дав-
латимиз раҳбари соҳани янада ри-
вожлантириш бўйича бир қатор муҳим 
ташаббусларни илгари сурди.

Ўзбекистон етакчиси туризм со-
ҳаси жаҳон иқтисодиётининг энг тез 
ривожланаётган ва истиқболли тар-
моқларидан бири эканини қайд этди. 

 Ўзбекистонда ҳам мамлакатни модер-
низация қилиш бўйича кенг кўламли ва 
ортга қайтмас ислоҳотлар доирасида 
туризм тармоғини ривожлантиришга 
устувор эътибор қаратилмоқда.

Кейинги йилларда салкам юзта 
мамлакат фуқаролари учун Ўзбекис-
тонга визасиз кириш тизими, яна 55 та 
давлат фуқаролари учун соддалашти-
рилган электрон виза тартиби жорий 
этилди.

Сайёҳлик бизнесининг барча тур-
ларини юритиш учун қулай шарт-ша-
роитлар яратилди, солиқ ва божхона 
имтиёзлари тақдим этилди, кредит ва 
молиявий ёрдам кучайтирилди. Пан-
демия чекловларига қарамасдан, икки 
йил давомида 800 та инфратузилма 
лойиҳаси амалга оширилди.

Меҳмонхона ўринлари сони 140 
мингтага етказилди, 70 та янги сайёҳ-
лик маршрути очилди, 6 та хусусий 
авиакомпания иш бошлади.

Натижада Ўзбекистонга келаётган 
хорижлик сайёҳлар сони икки баробар 
кўпайди. Туризм экспортидан тушаёт-
ган даромад 4 баробар ўсди. Ҳисоб-
китобларга кўра, жорий йилда мам-
лакатимизга жами 7 миллион сайёҳ 
ташриф буюради. Ушбу кўрсаткични 
2030 йилга бориб 15 миллионга, ички 
туризм оқимини эса 25 миллионга ет-
казиш режа қилинган.

Олиб борилаётган кенг кўламли 
ишлар жаҳон ҳамжамиятининг эъти-
рофига сазовор бўлмоқда. Жумладан, 
Ўзбекистон энг тез ривожланаётган ту-
ризм маскани ва энг хавфсиз давлат 
сифатида халқаро рейтингларда юқо-
ри ўринларни эгаллаб келмоқда.

Ўзбекистон раҳбари Туризмни 2030 
йилгача комплекс ривожлантириш бў-
йича ишлаб чиқилаётган стратегия-
да замонавий туризм ва транспорт 

инфратузилмасини яратишга устувор 
аҳамият қаратилишини таъкидлади. 
Юқори тезликда ҳаракатланишга мўл-
жалланган янги автомобиль ва темир 
йўллар қурилади, авиатранспорт пар-
ки икки баробар кенгайтирилади, авиа-
қатновлар сони тўрт баробар ошири-
лади. Катта шаҳар ва сайёҳлар кўп 
борадиган манзилларда 30 та йирик 
туризм кластерлари ташкил этилади.

“Кўҳна тарих дурдоналари” мил-
лий дастури доирасида туристларни 
ўзига жалб қиладиган маданий мерос 
 объектлари сони 800 тадан 2,5 мингта-
га етказилади, 745 та маданий мерос 
объекти реставрация қилинади, 20 та 
меъморий ёдгорликда “очиқ осмон ости-
даги музей”лар ташкил этилади. Зиёрат 
туризми дастури доирасида саёҳатга 
келувчилар сони ҳозиргидан уч баробар 
кўпроққа оширилади.

Марказий Осиё давлатлари билан 
қўшма сайёҳлик йўналишларини яра-
тиш масалалари диққат марказида бў-
лади. Умуман, туризм йўналишларини 
ривожлантириш ҳисобидан келгусида 
камида 1 миллионта янги иш жойлари 
яратиш режалаштирилган.

Айни пайтда Ўзбекистон етакчиси 
глобал туризмнинг энг долзарб муам-
моси — бу туристларнинг кафолатлан-
ган хавфсизлик тизимини таъминлаш 
эканини қайд этди. Халқаро туризм 
соҳасида мустаҳкам ҳуқуқий асослар-
ни кучайтириш мақсадида давлатимиз 
раҳбари БМТ доирасида Глобал хавф-
сиз туризм кодексини ишлаб чиқишни 
таклиф этди.

Иқлим ўзгаришлари тобора кучайиб 
бораётган даврда “яшил” туризмни 
ривожлантириш бўйича халқаро Ҳа-
ракатлар дастурини қабул қилиш ҳар 
қачонгидан ҳам долзарблиги кўрсатиб 
ўтилди. Бу борадаги амалий қадамлар 

сифатида ЮНВТО доирасида “Яшил” 
туризмни жорий этиш бўйича энг яхши 
шаҳар” номинациясини таъсис этиш, 
шунингдек, Марказий Осиё атроф-му-
ҳит ва иқлим ўзгаришини ўрганиш уни-
верситети ҳамда Самарқанддаги “Ипак 
йўли” халқаро университети ҳамкорли-
гида Глобал “яшил” туризм стартапла-
ри лабораториясини яратиш таклиф 
қилинди.

Имконияти чекланган сайёҳлар учун 
қулай шароитларни янада кучайтириш 
ва инклюзив туризм инфратузилмасини 
ривожлантириш мақсадида Ўзбекистон 
Президенти 2025 йилни “Бутунжаҳон 
инклюзив туризм йили” деб эълон қи-
лиш ва махсус декларация қабул қилиш 
ташаббусини илгари сурди.

ЮНВТО доирасида тарихий ёдгор-
ликларни асраш бўйича энг илғор таж-
рибалар билан алмашиш учун плат-
форма — Сайёҳлик бўйича тарихий 
шаҳарлар кенгашини тузиш мақсадга 
мувофиқлиги таъкидланди. Ўзбекистон 
Кенгашнинг биринчи йиғилишини Бухо-
ро шаҳрида ташкил этишга тайёрлиги 
қайд этилди.

Мамлакатимиз етакчиси яқинда Са-
марқандда очилган туризм соҳаси учун 
кадрлар тайёрлаш ва уларнинг мала-
касини ошириш бўйича дунёда ўхша-
ши йўқ ЮНВТО Халқаро туризм ака-
демиясида мутахассисларни ўқитиш 
учун махсус грантлар ажратилишини 
эълон қилди.

Ўзбекистон раҳбари ёшлар учун 
сай ёҳликни ривожлантириш лойиҳа-
лари ҳамда янги ғояларни яратишда 
муҳим ва фойдали майдонга айлана-
диган Жаҳон ёшлар туризми саммити-
нинг навбатдагисини Тошкент шаҳрида 
ўтказишни таклиф этди.

“Ипак йўли” брендини ривожлан-
тиришга қўшган ҳиссаси учун ЮНВТО 

махсус халқаро мукофотини таъсис 
этиш ташаббуси билдирилди. Ушбу 
режани амалга ошириш билан Самар-
қандда очилган “Ипак йўлида туризм” 
тематик офиси фаол шуғулланади.

Глобал медиа-кампусини таъсис 
этиш ва унинг форумларини ҳар икки 
йилда бир марта Бош Ассамблея сес-
сиялари доирасида ўтказиш муҳим-
лигига эътибор қаратилди. Биринчи 
медиа-кампусни Ўзбекистонда қабул 
қилишга тайёрлик билдирилди.

Давлатимиз раҳбари делегатларни 
Самарқандни “Маданий туризмнинг 
халқаро пойтахти” деб эълон қилиш ва 
тегишли декларацияни қабул қилишга 
доир ташаббусни қўллаб-қувватлашга 
чақирди.

Сўзининг якунида Ўзбекистон 
 Президенти Бош Ассамблея сессияси 
муваффақиятли ўтишини ва унда янги 
натижаларга эришилишини тилади.

Маросимда БМТ Бош котиби Анто-
ниу Гутерриш анжуман қатнашчилари-
га видеомурожаат йўллади.

Форумда сўзга чиққан Бутунжаҳон 
туризм ташкилоти (ЮНВТО) бош котиби 
Зураб Пололикашвили Бош Ассамблея-
нинг 25-юбилей сессияси Самарқандда 
юксак савияда ташкил этилганини таъ-
кидлади ва бунинг учун Ўзбекистон раҳ-
бариятига миннатдорлик билдирди.

Давлатимиз раҳбари “Буюк ипак 
йўли” халқаро туризм мажмуасида таш-
кил этилган Ўзбекистоннинг сайёҳлик 
салоҳияти кўргазмаси билан танишди.

Кўргазмада мамлакатимиз 14 ҳуду-
дининг туризм ва инвестициявий сало-
ҳияти намойиш этилган. Зомин, Чорвоқ, 
Чимён каби хуштабиат гўшаларнинг 
туристик-рекреацион имкониятлари, 
туризм қишлоқларининг манзаралари, 
эко ва экстремал саёҳат манзиллари 
ҳақида маълумотлар жамланган. 

Туризм қўмитаси, “Ўзбекистон темир 
йўллари”, “Ўзбекистон аэропортлари” 
ва “Ўзбекистон вертолётлари” каби 
стендлар ташкил қилинган. Шунинг-
дек, Марказий Осиё давлатларининг 
туризм салоҳияти, хорижий ҳамкорлар 
иштирокидаги стартап лойиҳалар ҳам 
тақдим қилинган. 

Умуман, кўргазмада жами 2 мил-
лиард долларлик истиқболли лойиҳа-
лар инвесторларга тақдим этилади.

Давлатимиз раҳбари Бутунжаҳон 
туризм ташкилоти бош котиби Зураб 
Пололикашвили билан бирга экспо-
зицияларни кўздан кечирди. Ҳудуд-
лардаги диққатга сазовор манзиллар 
атрофида туризм масканлари барпо 
этиб, қулайликларни кенгайтириш, 
инвесторлар билан аниқ лойиҳаларни 
шакллантириш юзасидан мутасадди-
ларга кўрсатмалар берилди.

Тадбирлар доирасида Ўзбекистон 
Республикаси Президенти Шавкат 
 Мирзиёев ҳузурида Самарқандга “Ма-
даний туризмнинг халқаро пойтахти” 
мақомини бериш тўғрисида деклара-
ция ҳамда Халқаро туризм академия-
сини ташкил этиш тўғрисида битим қа-
бул қилинди.

Ҳужжатлар Ўзбекистон Республика-
си экология, атроф-муҳитни муҳофа-
за қилиш ва иқлим ўзгариши вазири 
 А.Абдуҳакимов ва ЮНВТО бош котиби 
З.Пололикашвили томонидан имзоланди.

Бутунжаҳон сайёҳлик ташкилоти 
Бош Ассамблеяси 25-сессияси дои-
расида 17-20 октябрь кунлари глобал 
инвестиция форуми ва кўргазмаси, 
халқаро таълим форуми ва бошқа тад-
бирлар ўтказилади.

Зиёдулла ЖОНИБЕКОВ,
Ғолиб ҲАСАНОВ,
ЎзА мухбирлари

Давлатимиз раҳбари жорий йил 11 ок-
тябрда ўтказилган видеоселектор йиғи-
лишида ҳам мазкур масала бўйича бир 
қатор муҳим таклифлар билдириб, усту-
вор вазифаларни белгилаб берди. Жум-
ладан, 25 октябрдан 1 декабрга қадар 
юртимизда “кузги дарахт экиш мавсу-
ми” эълон қилинди.

Доимо она табиат билан уйғун ва 
ҳамоҳанг бўлиб, атроф-муҳит софлиги 
ва барқарорлигини сақлашга интилиб 
келадиган кўп миллатли халқимиз но-
мидан биз  Президентимизнинг ана шу 
 ташаббусларидан руҳ олиб, барчангиз-

ни, бутун эл-юртимизни “Янги Ўзбекис-
тон — яшил маконда бирга яшайлик!” 
деган олижаноб ғояни қўллаб-қувват-
лашга чақирамиз. 

Доно халқимизда “Яхшидан боғ қо-
лади” деган пурмаъно ҳикмат бор.

Шундай экан, миллий қадриятлари-
мизга содиқ қолган ҳолда, оилада фар-
занд дунёга келганида унга атаб кўчат 

Хитой Халқ Республикаси раиси Си 
Цзиньпин томонидан 2013 йили денгиз 
ва қитъа мамлакатлари билан инте г-
рация лойиҳаларини амалга  ошириш 
мақсадида “Ипак йўли иқтисодий кама-
ри” (ИЙИК) ва  “XXI аср — Денгиз ипак 
йўли”ни (ДИЙ) яратиш ташаббуси илгари 
сурилган.

Кўпроқ иштирокчиларни жалб қилган 
ҳолда янги механизмларни амалга оши-
ришга ўтишни тезлаштириш истаги Пе-
кинни иккала ташаббусни битта — “Бир 
макон, бир йўл” лойиҳасига бирлашти-
ришга ундади.

2014 йилда мазкур лойиҳа Хитой таш-
қи сиёсатининг асосий таркибий қисми 
деб эълон қилинди ва 2017 йил 24 ок-
тябрда бўлиб ўтган XIX қурултойда Хи-
той Коммунистик партияси низомига ки-
ритилди. Бугунги кунда “Бир макон, бир 
йўл” Хитойнинг янги геоиқтисодий стра-
тегияси ўзаги ҳисобланади.

Ташаббуснинг асосий моҳияти Хитой 
иштирокида мавжуд минтақавий икки ва 
кўп томонлама ҳамкорлик механизмла-
ри ҳамда тузилмаларини мустаҳкамлаш 
орқали ривожланишнинг янги модели-
ни шакллантириш ва илгари суришдан 
иборат. Асосий мақсад Буюк ипак йўли 
бўйлаб Марказий Осиё, Жанубий Осиё 
ва Европа давлатлари ўртасида транс-
порт, савдо ва энергетика йўлагини яра-
тишдан иборат. Шунингдек, глобал эр-
кин савдо режимини қўллаб-қувватлаш, 
Осиё, Европа ва Африка ўртасидаги чу-
қур бозор интеграцияси, ресурсларни са-
марали тақсимлаш орқали мувозанатли 
ва барқарор ривожланишни таъминлаш 
каби  вазифалар ҳам асосий мақсадлар-
дан саналади. 

Умуман олганда, Хитой “Бир макон, 
бир йўл”ни амалга ошириш жараёни-
га Осиё, Африка, Лотин Америкаси ва 
Европанинг 4,4 миллиард аҳолисини 
(дунё аҳолисининг 65 фоизи) жалб қил-
моқчи. Ушбу давлатлар дунё ялпи ички 
маҳсулотининг 55 фоизини ва жаҳон 
энергия захираларининг 75 фоизини 
ташкил қилади. Ҳисоб-китобларга кўра, 

МУРОЖААТИ
экиш, ҳашар йўли билан боғ-роғлар яра-
тиш, иморатлар атрофини кўкаламзор-
лаштириш каби эзгу анъаналаримизга 
ҳамоҳанг тарзда ҳар бир хонадон то-
монидан 20 туп кўчат экиш ва ўсти-
риш ташаббусини илгари сурамиз. 

Шунингдек, ҳар бир фуқаронинг тўй ва 
бошқа яхши кунларида ниҳол экишни 
анъанага айлантирсак, нима дейсиз-
лар?! Бу ғоят савобли тадбир эмасми?

Қадрли маҳалла фаоллари, кўчабо-
ши ва уйбошилар!

Айни вақтда айрим маҳаллаларда, 
кўча ва гузарларда бўш турган, дарахт 

экилмаган жойлар ҳам кўп. Эндиги ва-
зифамиз ушбу жойларни боғ-роғлар-
га айлантиришда маҳалла аҳлининг 
ҳамжиҳатлигини кучайтириш, ҳудуд 
ободлиги ва аҳоли фаровонлигига 
хизмат қиладиган лойиҳаларни кен-
гайтиришдан иборатдир. Бунинг учун 
ҳар бир маҳаллада “Маҳалла боғла-
ри”ни яратишимиз, яшил ҳудудларни 

кўпайтиришимиз, шахсий намуна сифа-
тида дастлаб ўз хонадонимиз ва кўча-
мизни обод қилишимиз, “Яшил макон” 
умуммиллий лойиҳасига ўз ҳиссамиз-
ни қўшишимиз зарур. 

Экилган ҳар бир ниҳолни парва-
ришлаш ва сақлашда маҳалла фаол-
лари, бошқарув сервис компаниялари 
жонбозлик кўрсатиши лозим. Бунинг 
учун “маҳалла еттилиги”, кўчабоши ва 
уйбошилар ҳамда хонадон эгаларини 
масъул сифатида бириктириш мақ-
садга мувофиқдир.

Муҳтарам нуронийлар!
Сизларнинг ҳаётий тажрибангиз, дуо 

ва тилакларингиз халқимиз учун ҳамиша 
катта таянч ва суянч бўлиб келмоқда.

Юртимиздаги 3 миллиондан ортиқ 
нуронийлардан маҳаллаларда “Яшил 
макон” умуммиллий лойиҳасини  амалга 

оширишда, аҳоли томонидан кўчатлар-
ни намунали экишни ташкиллаштириш-
да янада фаоллик ва ташаббус кутиб 
қоламиз. Сизларнинг шахсий намунан-
гиз, панду насиҳат, тавсия ва кўрсатма-
ларингиз барчамиз учун муҳим. 

Нуронийларимизнинг ҳар бири 1 туп-
дан кўчат экса, 3 миллиондан зиёд янги 
дарахт пайдо бўлади. Ёки ҳар бири ўз 
ёнига 10 нафар ёшни жалб қилса, бу ра-
қам 10 баробар ошади. 

Ҳурматли деҳқон ва фермерлар, 
 томорқа ер эгалари!

Ерга меҳр бериш, унинг ҳар бир қари-
чидан унумли фойдаланиш, кўчат экиб, 
боғ яратишда сизларнинг улушингиз 
катта. Биргина кўчат етиштириш бўйича 
тўхталадиган бўлсак, мамлакатимизда 
бир ярим минг фермер, деҳқон хўжалик-
лари ва томорқа ер эгалари томонидан 

81 миллион-
дан зиёд тут, 
ток, тол, ёнғоқ 
ва бошқа ни-
ҳоллар пар-
варишланмоқда.

Бу савобли ишларни давом этти-
риш учун ҳар бир хонадон эгаси ўз то-
морқасига, маҳалла гузари ва кўчасига 10 
тупдан кўчат экса, юртимиз бўйлаб ўрта-
ча 55 миллион дарахт бунёд бўлади. 

Фермерларимиз “Бир дала — бир 
маҳсулот” тамойили асосида ўз ҳудуди-
га тут, ток, терак ва бошқа кўчатларни 
экса, ҳар бир қарич еримиз боғ-роғларга 
айланади.

Қадрли зиёлилар, фан, адабиёт, 
санъат намояндалари ва  спортчи-
лар!

Жонажон Ватанимиз тараққиётига 
ҳисса қўшадиган ташаббусларни қўл-
лаб-қувватлашда сизларнинг фаол иш-
тирокингиз муҳимдир. 

Сиз каби эл таниган ижод аҳлига, зиё-
лилар ҳамда спорт юлдузларига юрти-
миз ёшлари ўзгача ҳавас билан қарайди.

Шундай экан, мамлакатимизда амал-
га оширилаётган кузги дарахт экиш мав-
сумида сизлардан янги-янги ташаб-
буслар, амалий ҳаракатлар ҳамда 
шахсий намуна кутиб қоламиз!

Мўътабар оналар, азиз опа-сингил-
лар!

Хонадонимиз, маҳалламиз файзу та-
ровати сиз билан гўзал! 

Табиат ҳам она каби муқаддасдир! 
Она ва табиат тушунчалари бир-бири-
га ҳамоҳанг. Онани қандай эъзозласак, 
табиатни ҳам шундай қадрлашни фар-
зандларимиз онгу шуурига чуқур сингди-
райлик!

Токи, зурриётларимиз ота-боболари-
миз сингари боғу бўстонлар яратувчиси, 
она табиат ҳимоячиси бўлсин! Шунда-
гина табиатни асл ҳолидек сақлаб, уни 
келажак авлодга безавол етказишга эри-
шамиз.

Айни вақтда “Оналар — яшил макон 
учун” ғоясининг анъанага айланиб бо-
раётгани, маҳаллаларда “Оналар боғи” 
ташкил этилаётгани қувонарлидир. Бу 
ишларда 10 мингга яқин маҳалладаги 
“Оқила аёллар” ҳаракатининг ҳам муно-
сиб ўрни бор. Галдаги вазифамиз ушбу 
хайрли тадбирларни халқимиз ораси-
да кенг ёйишдан иборат. 

Азиз ёшлар!
Сизлар Янги Ўзбекистоннинг бун-

ёдкор кучисиз! Халқимиз кўзлаётган 
юксак марраларга эришишда ақл-
заковатингиз, ғайрат-шижоатингиз, 
она Ватанга бўлган садоқатингиз бе-
қиёс. 

Она заминимизга меҳр беринг! Нурли 
келажак учун бугундан бошлаб ўз хона-
донингиз, кўчангиз, маҳаллангизда 
ниҳолингизни экинг, ҳудудда “Ёшлар 
боғи”ни ташкил этишда ташаббус кўр-
сатинг! 

Асло унутманг, сиз Ўзбекистон фар-
зандисиз, сизнинг ҳиссангиз ота-онангиз, 
маҳаллангиз ва бутун халқимизнинг фа-
ровонлиги учун хизмат қилади.

Қадрли юртдошлар!
Дарахт экиш ва уни парваришлашни 

мажбурият эмас, қадрият сифатида қа-
бул қилайлик! 

Ҳар биримиз келажак авлод олди-
даги бурчимизни чуқур ҳис қилган 
ҳолда, “Яшил макон” лойиҳасини 
умумхалқ миллий ҳаракатига айлан-
тирайлик!

Биздан фарзандларимизга обод, 
яшилликка бурканган гўзал Ватан мерос 
қолсин!

Биз ва дунё

БУЮК ИПАК ЙªЛИ АНЪАНАЛАРИНИ 
ТИКЛАШГА ¯ªШИЛГАН УЛКАН ²ИССА

 лойиҳанинг тахминий қиймати 21 трил-
лион долларга  тенг.

Ташаббусни амалга ошириш доира-
сида Пекин ҳамкор мамлакатлар ман-
фаатларини ҳисобга олишга ва иштирок-
чи давлатларнинг миллий ривожланиш 
стратегиялари билан яқин нуқталарни 
излашга, мамлакатларнинг миллий ва 
минтақалараро транспорт, энергетика ва 
IТ инфратузилмасини ривожлантириш, 
маданий-гуманитар алмашувни рағбат-
лантириш ва юқори даражага олиб чи-
қишга  алоҳида эътибор қаратмоқда.

“Бир макон, бир йўл” лойиҳасини 
молиялаштириш Осиё инфратузилма 
инвестициялари банки (ОИИБ) ва дав-
латга тегишли Ипак йўли жамғармаси 
(ИЙЖ) орқали амалга оширилади. Шу-
нингдек, Хитой тараққиёт банки (ХТБ), 
Янги тараққиёт банки (ЯТБ), Хитой дав-
лат хорижий валюта администрацияси, 
Хитой инвестиция корпорацияси ва Хи-
той Экспорт-импорт банки (Эксимбанк) 
ҳам молиялаштиришда иштирок этади. 
ХХР суверен жамғармаси маблағлари 
Хитой инвестиция корпорацияси орқа-
ли мазкур лойиҳага ва Валюта назорати 
давлат бошқармаси орқали мамлакат-
нинг олтин-валюта захираларига кири-
тилади.

Хитой 10 йил давомида 150 та дав-
лат ва 30 та халқаро ташкилот билан 
БМБЙ доирасида 200 дан ортиқ ҳамкор-
лик шартномасини имзолади, натижада 
Хитойнинг улар билан савдо айланмаси 
9,2 триллион доллардан ошди. БМБЙ 
ҳомийлигида Осиё, Европа, Африка ва 
Лотин Америкаси мамлакатларида 3 
мингдан ортиқ лойиҳа амалга оширилди.

Ташаббуснинг 10 йил давомидаги 
жами сармояси 1 триллион долларга 
етди. “Бир макон, бир йўл” бўйлаб жой-
лашган мамлакатлардаги Хитой корхо-
налари 135 дан ортиқ савдо-иқтисодий 
ҳамкорлик зоналарини яратди, қарийб 40 
миллион киши камбағалликдан чиқарил-
ди ва 27 мамлакатда Хитой банклари-
нинг 71 филиали очилди, улар 2,6 минг 
лойиҳага кредит берди.

“Бир макон, бир йўл”нинг  биринчи 
ва иккинчи халқаро форумлари 2017 

 кунлари Пекин шаҳрида бўлиб ўтди. 
Уларда 37 мамлакатдан давлат ва ҳуку-
мат раҳбарлари, 150 давлат ва 90 хал-
қаро ташкилот вакиллари иштирок этди.

Ўзбекистон Президенти Шавкат 
 Мирзиёев биринчи Халқаро форумдаги 
нутқида мамлакатимиз “Бир макон, бир 
йўл” концепциясини аниқ дастурлар  билан  
тўлдириш,  жумладан, Марказий Осиёда 
транспорт, савдо, инвестиция, энергетика 
ва юқори даражадаги технологияларни 
ривожлантиришдан, транспорт ва логис-
тика йўналишларини такомиллаштириш-
да кенг қамровли ҳамкорлик дастурини 
ишлаб чиқишдан манфаатдор эканини 
таъкидлади. Марказий Осиё минтақасини 
Хитой ва Россия орқали Жанубий, Жану-
би-Шарқий Осиё ва Европа мамлакатлари 
бозорлари билан боғловчи транспорт-ло-
гистика йўналишларини комплекс ривож-
лантириш бўйича ҳамкорлик дастурини 

ишлаб чиқиш, Покистон ва Эроннинг Ҳинд 
океанидаги портларига чиқиш орқали “Хи-
той — Қирғизистон — Ўзбекистон — Аф-
ғонистон” темир йўлининг ушбу тармоғига 
интеграциясини таъминлашнинг муҳим 
жиҳатларини қайд этди.

Шунингдек, Ўзбекистон “Ипак йўли иқ-
тисодий макони” орқали интеграциялаш-
ган саноат технопарклари, илмий-инно-
вацион кластерлар ва эркин иқтисодий 
зоналарини ташкил этиш,  ишбилармон 
доиралар ўртасида тўғридан-тўғри му-
лоқот ўрнатишдан манфаатдор эканлиги 
билдирилди. 

Давлатимиз раҳбари “Бир макон, бир 
йўл” иккинчи халқаро форумида сўзлаган 
нутқида Марказий Осиё минтақасининг 
транзит салоҳиятини юзага чиқариш 
ва Хитой — Марказий Осиё — Ғарбий 
Осиё иқтисодий йўлагини шаклланти-
риш, ўзаро манфаатли ҳамкорликни юк-
салтириш, “яшил” иқтисодиёт ва “ақлли” 

қишлоқ хўжалигини ривожлантириш, 
Орол денгизи қуриши натижасида вужуд-
га  келган зарарли экологик оқибатларни 
бартараф этиш, мамлакатларнинг илмий 
ва гуманитар салоҳиятидан кенг фойда-
ланиш, Самарқандда Ипак йўли халқаро 
туризм ассоциациясини  ташкил этиш  
каби  ҳамкорликнинг  муҳим йўналишла-
рини  таъкидлади.

Ўзбекистон Президентининг ташаб-
буслари иккинчи форум якунида қабул 
қилинган “Бир макон, бир йўл” доира-
сидаги ҳамкорлик: фаровон умумий 
келажакни шакллантириш” қўшма ком-
мюникесида ҳам ўз ифодасини топди. 
Жумладан, “Ўзбекистон — Қирғизис-
тон — Хитой” ва “Ўзбекистон — Тожи-
кистон — Хитой”  халқаро автомобиль 
йўлаги тугалланган ёки амалга ошири-
лаётган ўзаро боғлиқлик лойиҳалари 
рўйхатига киритилди.

Пекин Марказий Осиёда “Бир макон, 
бир йўл”ни амалга оширишга алоҳида 
эътибор қаратмоқда. Лойиҳанинг му-
ваффақиятли амалга оширилиши, мин-
тақа давлатлари, жумладан, Ўзбекистон 
ҳам ўзининг географик жойлашувидан 
тўлиқ фойдаланиши ва иқтисодий ги-
гантлар — Европа Иттифоқи ҳамда 
Хитой ўртасидаги транзит артерияси-
да иқтисодий кўприк бўлиши мумкин. 
Марказий Осиё давлатлари географик 
изоляцияни бартараф этишдан ташқа-
ри, даромад манбаларини диверсифи-
кация қилиш, янги иқтисодий тармоқ-
ларни яратиш ва хом ашё экспортига 
қарамликни камайтириш имкониятига 
эга бўлади.

Ўзбекистон Хитойнинг “Бир макон, 
бир йўл” лойиҳасини амалга оширишда, 
шунингдек, Осиё инфратузилма инвес-
тициялари банки фаолиятини қўллаб-
қувватлайди ва унда фаол иштирок эта-
ди. Тошкент ва Самарқанддаги иккита 
Конфуций институтидан ташқари 2019 
йил май ойида Тошкентда “Буюк ипак 
йўли” инновацион маданият маркази 
очилди. Ўзбекистоннинг БМБЙ дасту-
ридаги иштироки туризм, соғлиқни сақ-
лаш, маданий-гуманитар алмашув каби 
муҳим соҳаларга ҳам таъсир кўрсатади. 

Хитойлик ҳамкорлар иштирокида амал-
га оширилаётган сармоявий лойиҳалар 
миллий иқтисодиётни ривожлантириш 
ва технологик модернизациялашга хиз-
мат қилмоқда.

Умуман олганда, Хитой Ўзбекистон-
нинг савдо ҳамкорлари орасида бирин-
чи ўринда туради. Масалан, ўтган йил 
охирида мамлакатларимиз ўртасидаги 
товар айирбошлаш ҳажми салкам тўқ-
қиз миллиард долларни ташкил этди. 
Жорий йилда ўзаро товар айирбошлаш 
ҳажми ўн миллиард доллардан оши-
ши кутилмоқда. Ўзбекистон Хитойга ўз 
товарлари учун йирик ва истиқболли 
бозор ҳамда салоҳиятли сармоявий 
шерик сифатида қарайди. Хитойдан 
тўғридан-тўғри инвестициялар Ўзбе-
кистон иқтисодиётининг кўплаб тармоқ-
ларига, жумладан, нефть-газ, кимё са-
ноати, қурилиш материаллари ишлаб 
чиқариш, фармацевтика, қишлоқ хўжа-
лиги, енгил саноат ва бошқа соҳаларга 
киритилмоқда. Мамлакатимизда йирик 
сармоявий ва инфратузилма лойи-
ҳаларини амалга оширишда иштирок 
этаётган Хитой компаниялари сони ор-
тиб бормоқда.

Ўзбекистон ва Хитой 
компаниялари иштирокида 
ишлаб чиқилган 150 дан 
ортиқ янги лойиҳалар 
амалиётга татбиқ этиш 
босқичида. Ҳамкорликнинг 
яна бир муҳим йўналиши — 
камбағалликни 
қисқартиришдир. Бу 
йўналишда мамлакатимиз 
ҳукумати Хитой Қишлоқ 
хўжалиги ва қишлоқ 
ишлари вазирлиги билан 
ўзаро ҳамкорлик қилмоқда.

Шубҳасиз, Форум тарихий воқеа-
га айланади ва иштирокчи давлатлар 
учун иқтисодий ўсиш стратегияларини 
амалга ошириш ҳамда ўзаро мулоқотни 
ривожлантиришда янги саҳифа очади. 
Давлатимиз раҳбарининг мазкур форум-
даги иштироки икки ва кўп томонлама 
шериклик муносабатларини янада мус-
таҳкамлаш, уни мамлакатлар ва минта-
қалар фаровонлиги  йўлида янги амалий 
ташаббус ва мақсадлар билан тўлди-
ришга хизмат қилади.

“Дунё” АА

Бошланиши 1-бетда

йўлаги тугалланган ёки амалга оширилаётган ўзаро боғлиқлик 
лойиҳалари рўйхатига киритилди.

Бошланиши 1-бетда

Ҳусайн ПАРВАРИШ,
Эрон Ислом 
Республикасининг 
Ўзбекистондаги 
элчихонаси вакили: 

Равшан ОТАБОЕВ,
Ўзбекистон Савдо-
саноат палатаси раиси 
ўринбосари:

Шаҳобжон ШАРИФОВ,
“Инно” инновацион 
ўқув ва ишлаб чиқариш 
технопарки директори:

Юқорида қайд этганимиздек, пахта бугун 
йўқ бўлиб кетмаган. Минглаб, юзлаб, эҳти-
мол, миллионлаб одамлар ҳозир ҳам айни 
шу иш билан банд. Лекин эндиликда пахта 
маломат эмас, даромад экини сифатида юза-
га чиқмоқда. Ишга муносабат, ёндашув ўзга-
ча. Фермер пахтага қишлоқ хўжалигининг од-
дий экинларидан бири сифатида қарамоқда. 
Бироқ бу қараш замирида маъно кўп. Аввало, 
манфаат, қолаверса, ишга замонавий ва ил-
мий ёндашув туфайли ундан янада кўпроқ 
даромад олинмоқда. 

Ниманинг ҳисобига? 
Яқинда Қишлоқ хўжалиги вазирлиги му-

тахассислари билан Сирдарё вилоятининг 
Сайхунобод ҳамда Жиззах вилоятининг 
Дўстлик ва Пахтакор туманларида бўлиб, 
фермер хўжалиги ҳамда кластер раҳбарлари 
билан мулоқот қилиш асносида ушбу фикр-
лар хаёлдан ўтди ва мазкур саволга ҳам жа-
воб топишга ҳаракат қилдик. 

Дастлабки манзил — Сайхунобод тумани-
даги “Шоҳжаҳон Фозилович” фермер хўжали-
ги пахта даласи.

Фермерга берган дастлабки саволимиз 
шу бўлди: “Теримчилар қани?” Чунки пахта 
даласи оппоқ тусда, ҳали биринчи терим ҳам 
тугамаганди. Қолаверса, ўша кунлари бутун 
республикамиз бўйлаб ёмғир ёққан эдики, 
юқорида қайд этганимиздек, илгари бундай 
паллада барча далада бўлиши керак эди. 
Барча куч пахтани териб олишга қаратили-
шига ўрганиб қолганмиз-да. 

— Мана, бир неча йилдирки, пахта йиғим-
теримида қўл меҳнатидан деярли фойдалан-
маяпмиз, — дейди “Ғаллакор агро ҳамкор” 
фермер хўжалиги раҳбари Абдулла Ярлақа-
бов. — Бу йил 70 гектар майдонга чигит қада-
ган бўлсак, ҳосилнинг барчасини пахта териш 
машиналарида йиғиб оляпмиз. Бунда бизга 
“Poly Tex Sirdaryo” пахта-тўқимачилик класте-
ри билан тузилган шартнома қўл келиб, бу бо-
рада уларнинг техникасидан фойдаланяпмиз. 
Бундан ташқари, пахтанинг маҳаллий тупроқ 
ва иқлимга мос “Гулистон” ҳамда “Равнақ-1” 
навини экканимиз ҳам фойда берди. Чунки 
Сирдарё тупроқлари ўзига хос — шўрхок. Бу 
эса ишга илмий ёндашувни талаб этади. Шу 
боис, кластер қошидаги илмий марказ тавсия-
си билан ушбу навларни экиб кам бўлмадик. 
40-50 центнергача ҳосил олиняпти. 

Илгари Сирдарё энг кам пахта етиштирув-
чи вилоятлардан бири ҳисобланарди. Лекин 
шундай бўлса-да, ишчи кучи етмаслигидан 
пахта ҳосили далаларда қолиб кетган. Бугун 
манзара бутунлай бошқача. Гап шундаки, 
яқинда сирдарёлик пахтакорлар пахта етиш-
тириш бўйича шартномавий режани мамлака-
тимизда биринчилар қаторида уддалади. Му-
тахассислар ушбу ютуқ замирида соҳа тубдан 
ислоҳ қилиниб, кластер тизимига ўтилгани, 
илм-фан ва техника янгиликлари амалиётга 
жорий этилаётгани, ҳудуд тупроқ-иқлим ша-
роитига мос янги навлар экилаётгани каби 
омиллар мужассам эканини таъкидлади. Ма-
салан, бу йил ҳудуддаги 6 минг 200 гектарда 
янги навлар синовдан ўтказилган. Қолаверса, 
бунда пахта-тўқимачилик кластерлари замо-
навий техникалар билан таъминланаётгани 
алоҳида аҳамият касб этмоқда. 

— Фаолиятимизни 2019 йилда бошлаган-
миз, — дейди “Poly Tex Sirdaryo” агрокласте-
ри раҳбари Дурбек Абдураҳмонов. — Ўтган 
вақт мобайнида қишлоқ хўжалигини саноат-
лаштиришга ҳисса қўшиб келяпмиз. Класте-
римиз қошида ёғ-мой ишлаб чиқариш заводи, 
ип-калава корхонаси мавжуд. Корхонамизда 
йилига 6 минг тонна ип-калава ишлаб чиқа-
рилиб, ички бозор ва хорижга етказиб бе-
рилмоқда. 2022 йилда 10 миллион доллар-
лик маҳсулот экспорт қилган бўлсак, жорий 
йилда ушбу кўрсаткич 14 миллион долларга 
етказилади. 

Бундан ташқари, яна бир қатор лойиҳалар-
ни режалаштирганмиз. Чорвачилик ком плекси 
қуриш, сут ва сут маҳсулотлари ишлаб чиқа-
риш яқин келажакдаги лойиҳаларимиздан. 
Натижада 2025 йил якунида экспорт ҳажмини 
30 миллион долларга етказамиз. Умуман, бу-
лар орқали қишлоқ хўжалигини янада саноат-
лаштириш, қўшилган қиймат занжири яратиш-
ни мақсад қилганмиз.

Кўряпмиз, қишлоқ хўжалигида кластер-
лар аҳамияти тобора ортиб бормоқда. Ушбу 
тузилмага нафақат Ўзбекистон, балки бутун 
дунёда аграр тармоқнинг бугуни ва келажаги 
сифатида қаралмоқда. Маълумотларга кўра, 
ҳозирги кунда кластерлар дунё мамлакатла-
ри иқтисодиётининг самарали ўсиш драйвери 
сифатида иқтисодий фаолиятнинг қарийб 50 
фоизини қамраб олгани бунинг тасдиғидир. 
Жумладан, АҚШда 380 та кластер бор ва 
ЯИМнинг 60 фоизи уларнинг ҳиссасига тўғри 

Таассурот“ИЛМГА АСОСЛАНГАН 
И¯ТИСОДИЁТ ЖАДАЛ СУРЪАТЛАРДА 

ТАРА¯¯ИЙ ЭТМО¯ДА”

Ҳафталик доирасида Ўзбекис-
тон — Эрон ишбилармонлар фору-
ми бўлиб ўтди. Ўзбекистон ва Эрон 
ўртасида биотехнология, тўқима-
чилик, электротехника, кимё, фар-
мацевтика, қурилиш материаллари 
ишлаб чиқариш каби соҳаларда 
ҳамкорлик кўлами йилдан-йилга 
кенгайиб бормоқда. Савдо кўрсат-
кичлари ва кооперация лойиҳалари 

натижасида мамлакатимизда Эрон 
капитали иштирокидаги корхоналар 
сони барқарор ошиб бормоқда. 

2022 йил 19 июль куни Эроннинг 
илм-фан ва технологиялар бўйича 
вице-президенти Сорена Сатторий 
мамлакатимизга ташриф буюрган 
эди. Ташриф доирасида Ўзбекис-
тон — Эрон илм-фан ва иннова-
циялар форуми ташкил этилиб, 

“Business to Business” (B2B) фор-
матидаги музокаралар натижаси-
да умумий қиймати 28,5 миллион 
долларлик 7 та меморандум ҳамда 
ҳамкорлик шартномалари имзола-
ниб, ўзаро келишувларга эришил-
ганди. Бу галги форум икки мам-
лакат ишбилармонлари ўртасида 
ҳамкорлик алоқаларини янада мус-
таҳкамлашга хизмат қилади.  

— Ўзбекистон — Эрон муносабат-
лари ўзаро ҳурмат ва ишонч тамойил-
ларига асосланган, икки томонлама 
ҳамкорликнинг барча йўналишларда 
жадал суръатлар билан ривожланиб 
бораётгани бизга катта мамнуният 
бағишлайди. Ишбилармон доиралар 
ўртасида тўғридан-тўғри  алоқалар 
ўрнатиш ва мустаҳкамлаш икки то-
монлама ҳамкорликни ривожланти-
ришда муҳим ўрин тутади. Бунинг 
яққол мисоли — 2022 йил якунларига 
кўра, ўзаро товар айланмаси 435,6 
миллион долларни ташкил қилган. 

Давлатимиз раҳбарининг жорий 
йил 18 июнь куни Эронга ташрифи чо-
ғида икки томонлама амалий ҳамкор-

Ҳозир мамлакатимиз қишлоқ хўжалигида муҳим палла — пахта йиғим-
терими мавсуми. Очиғи, буни биров билиб, биров билмай қоляпти. Чунки 
бугун пахта одамларнинг тақдирини белгиловчи экин эмас. Уни териб олиш 
эса сиёсий тадбир, кенг қамровли кампания ёки ҳаёт-мамот масаласи ҳам 
эмас. Ҳеч ким далага мажбурий чиқарилаётгани йўқ, давлат ташкилотлари 
ишчилари, олий ўқув юртлари талабалари, ўқувчилар ўз ўрнида. Ваҳоланки, 
яқин-яқингача биз чигитни ерга қадашдан тортиб, пахта ҳосилини йиғиб 
олгунгача унга шундай тус бердик. Натижада беҳуда маблағ сарфладик. 
Бошқа фойдали йўналишларга сарфланиши мумкин бўлган вақтни 
йўқотдик. Тан олиш керак, пахта борасидаги бундай иш тутуми бизни узоқ 
йиллар шундай фикрда, амалда ушлаб турди. Ривожланишимизга тушов 
бўлди. Қишлоқ хўжалигини бир экинга боғлаб қўйди.

келади. Италия саноатида банд бўлганлар-
нинг 43 фоизи 206 та кластерда меҳнат қи-
лади ҳамда мамлакат экспортида ушбу клас-
терларнинг улуши 30 фоизни ташкил этади. 
Хитойда 60 дан ортиқ махсус кластерлар 30 
мингга яқин корхонани бирлаштиради ва улар-
да 3,5 миллион киши меҳнат қилади. Мазкур 
корхоналарда йилига 200 миллиард долларга 
тенг маҳсулот ишлаб чиқарилади.

Ўзбекистонда сўнгги беш йилда кластер-
лар томонидан ишлаб чиқарилган маҳсулот-
лар ҳажми 32 баробар ошди ва 2022 йил на-
тижаларига кўра, 28,7 триллион сўмга етди. 
2018-2022 йилларда кластерларга йўналти-
рилган инвестициялар ҳажми 5,2 маротаба, 
тизимда банд бўлганлар эса 2,5 маротаба 
ортди. Кластерларнинг жами саноат маҳсу-
лотлари экспортидаги улуши 2019 йилда 5 
фоизни ташкил этган бўлса, 2022 йилда бу 
кўрсаткич 11,4 фоизга етди.

Пахта-тўқимачилик кластерларида 2023-
2024 йилларда қиймати 3,5 миллиард дол-
ларлик 373 та чуқур қайта ишлашга йўнал-
тирилган инвестиция лойиҳалари амалга 
оширилиб, қувватлар тола ва ип-калава иш-
лаб чиқаришда 120 фоизга, мато ишлаб чи-
қариш ва бўяшда 75 фоизга оширилган ҳол-
да, тўлиқ тайёр маҳсулот ишлаб чиқаришга 
эришилади. Шунингдек, 2023-2030 йилларда 
35 та кластер томонидан “BCI”, “ORGANIC”, 
“GLOBAL G.A.P” сертификатлари олиниб, 
экспорт 10 миллиард долларга етказилади.

Давлатимиз раҳбари жорий йил тад-
биркорлар билан очиқ мулоқотида клас-
терлар масаласига алоҳида тўхталган 

эди. Кластер тизимига ўтилгани натижа-
сида қисқа вақт ичида қишлоқ хўжали-
гида кескин ўзгаришлар қилишга замин 
яратилди. Хусусан, ўтган олти йил ичида 
бир гектардан олинадиган пахта ҳосили 
26 центнердан 34 центнерга етди. Пахта 
толасини қайта ишлаш 2,5 баробар ошиб, 
100 фоизга етказилди, ип-калава ишлаб 
чиқариш 2,2 баробар, тайёр маҳсулот 5 
баробарга ортди.

Ҳозирда пахта-тўқимачилик кластерлари-
да 600 мингга яқин аҳоли доимий даромад 
олиб, меҳнат қилмоқда. Кластерларни мо-
лиявий қўллаб-қувватлаш механизмлари то-
бора кенгайтирилмоқда.

Пахтакор туманидаги “Silver Leafe” қўшма 
корхона шаклидаги пахта-тўқимачилик кор-
хонаси парки тўлиқ замонавий техникалар 
билан тўлдирилган. Хусусан, айни пайтда 
далалардаги пахта АҚШнинг машҳур “Jone 
Deere” пахта териш машиналари ёрдамида 
териб олинмоқда. Шунингдек, улар ҳудуддаги 
256 та фермер хўжалигига ҳам техника иш-
ларида кўмаклашади. 

“Пахтакор текс” пахта-тўқимачилик клас-
терида эса жорий йилги ҳосил аллақачон ип-
калава сифатида буюртмачиларга етказиб 
берилмоқда.

Умуман олганда, жорий йилда Жиззах 
вилояти миришкорлари шартномавий режа 
бўйича 256 минг 600 тонна пахта хирмони 
яратишни мақсад қилган. Улар ана шу ният 
йўлида етилган ҳосилни тез, сифатли ва ис-
роф қилмасдан йиғиб олиш йўлида самарали 
меҳнат қилмоқда.

Бугунги кунда пахта йиғим-теримида 
жиззахликлар вилоят хирмонини кунлик 3 
фоиздан ошириб, қимматли хомашёни қабул 
пунктларига етказиб беряпти. Хусусан, Дўст-
лик тумани фермерлари “Сангзор текстил” 
пахта-тўқимачилик кластери билан ҳамкор-
лик қилади. 

— Туманимиз, асосан, қишлоқ хўжалиги-
га ихтисослашган, — дейди Дўстлик тумани 
ҳокими Шавкат Дарвешов. — 35 минг гектар 
суғориладиган майдондан иборат бўлиб, шу-
нинг 15 минг гектарида пахта етиштирилади. 
Қишлоқ хўжалиги эътибор талаб қиладиган 
мураккаб тармоқ ҳисобланади. Давлатимиз 
раҳбари томонидан соҳага қаратилаётган 
эътибор туфайли тармоқ кейинги йилларда 
янги босқичда ривожланмоқда. Айнан пах-
тачилик эгалари — фермер хўжаликлари ва 
кластерлар ўртасидаги муносабатлар мус-
таҳкамланди. Пахта нархлари ўзаро келишув 
асосида белгиланяпти.

Айни пайтда туманимизда пахта терими 
мавсуми якунига етди ҳисоб. Жорий йилда 
400 дан ортиқ фермер хўжаликлари томони-
дан 60 минг тонна пахта етиштирилди. Ҳар 
гектардан ўртача 40 центнер ҳосил олинди. 
Бу ўтган йилга нисбатан 10 центнер атро-
фида юқори кўрсаткич. Бунинг замирида, 
албатта, фермерларга берилаётган эътибор 
ва замонавий техникалар сотиб олиши учун 
имтиёзли кредит ажратилаётгани ётибди.

Сир эмаски, кўп йиллар давомида барча-
мизни қийнаб келган масала мажбурий меҳ-
нат эди. Жумладан, туманимизга айни пахта 
мавсумида 20 мингга яқин ҳашарчи жалб 
этиларди. Бу, албатта, ҳам фермерга, ҳам ҳа-
шарчига катта қийинчилик туғдирарди. 

Дўстлик туманида айни пайтда 685 минг 
аҳоли яшайди. Шундан 31 минг нафари дои-
мий ва мавсумий иш билан банд. Улар кейин-
ги йилларда аста-секин саноат тармоқларига 
ҳам жалб этилмоқда. Хусусан, ҳозир туманда 

етиштирилган пахта ҳосили шу ернинг ўзида 
ип-калавага айлантириляпти.  Яъни 60 минг 
тонна пахта хомашёсидан 19 минг 800 тон-
на тола, 16 минг 830 тонна ип-калава тайёр-
ланиб, ички ва ташқи бозорга сотиляпти. Бу 
дастлабки босқичдаги ишлар. 2024 йилнинг 
биринчи чорагида эса мато тайёрлаш ўзлаш-
тирилади. Кейин якуний босқич — тайёр маҳ-
сулотга ўтилади. 

Кун давомида бир нечта фермер хўжалик-
лари ва кластерлар фаолияти билан тани-
шув жараёнида тармоқдаги кечаги ҳолат ва 
пахтачиликда қўлланаётган замонавий усул-
лар, пахта нархи хусусида суҳбатлашдик. 
Бугунги ислоҳотлар самараси билан яқиндан 
танишиш имконига эга бўлдик.  Гап кўп ҳол-
ларда ўз-ўзидан пахта теримида техниканинг 
афзаллигига бурилиб кетаверди. Суҳбатдош-
ларимиздан бири олдинги ҳолатга бир сўз би-
лан изоҳ берди: “пахта етиштириш энг катта 
ташвиш эди”. Бу чин баҳо бўлди. Пахта рост-
дан ҳам халқимизга катта ташвиш келтирди. 
Ўзи оқ бўлса-да, меҳнати одамлар бошига 
кўплаб қора кунларни солди.  

Тўғри, қўл терими уруғчилик учун керак. 
Лекин асосий пахта машиналар ёрдамида 
териб олинмоқда. Бу вақтдан ютиш, бўшаган 
майдонларга кузги ғалла ва бошқа экинларни 
экишга ҳам қулай шароит яратиб беради. 

Бир неча йилдирки, бизда пахта териш 
ихтиёрий. Ҳеч ким далага мажбурий тарзда 
олиб чиқилаётгани йўқ. Далада пахта қолиб 
кетмаяпти ҳам. Тармоққа илмий ёндашилаёт-
гани, замонавий техника ва технологиялар 
қўлланилаётгани бунга йўл қўймаяпти. Ўзбек 
пахтаси тайёр маҳсулот сифатида бир неча 
баробар юқори қийматда харидор қўлига 
етиб бормоқда. Демак, кўзланган мақсадга 
эришиляпти.

Дилшод УЛУҒМУРОДОВ,
“Янги Ўзбекистон” мухбири

иқтисодиёт тез суръатларда тараққий 
этмоқда. 

Фан ва инновациялар соҳасига ин-
вестиция киритишни ҳар икки давлат 
манфаатларига мос тарзда иннова-
цион тадбиркорлик ривожига хизмат 
қиладиган ўзига хос ёндашув деб би-
ламан. Икки томонлама савдо айлан-
маси 400 миллион доллардан зиёдни 
ташкил этади. Бу қувонарли жиҳат. 

чора-тадбирлар амалга оширилди. Бу 
каби имкониятлар Ўзбекистонни на-
фақат маҳаллий, балки хорижий тад-
биркорларга ҳам бизнес юритиш учун 
жозибадор қилади.

 Технология ва инновациялар соҳа-
сидаги ҳамкорлик бўйича ҳаракатлар 
режаси ҳам ҳамкорликнинг ўзига хос 
йўналишини белгилаб берди. 

Эронда билимга асосланган иқти-
содиётни ривожлантириш орқали бой-

Пойтахтимизда “InnoWeek — 2023” халқаро инновацион ғоялар ҳафталиги старт олди. Хорижий 
илмий-инновацион марказлар, инвестиция жамғармалари, технологик агентликлар, технопарклар 

ва бизнес инкубаторлар иштирокида бўлиб ўтаётган мазкур тадбир мавжуд инновацион 
технологиялар билан танишиш баробарида сармоядорларни жалб этиш ва ишончли ҳамкорлар 

топиш учун ажойиб имкониятдир. Ҳар йили анъанавий тарзда ўтказиб келинаётган тадбирнинг бу 
йилги шиори — “Креатив таълим ва инновация — янги Ўзбекистон тараққиётининг асоси”. 

МАЛОМАТ ЭМАС, ДАРОМАД ЭКИНИГА 
АЙЛАНГАН ПАХТА

Форум

ликни ривожлантириш истиқболлари 
ва минтақавий аҳамиятга молик дол-
зарб масалалар кўриб чиқилган эди. 
Имтиёзли савдо, стандартлаштириш, 
технология ва инновациялар каби йў-
налишларда 15 та ҳужжат қабул қили-
ниб, қўшма эркин иқтисодий зоналар 
ташкил этиш, фармацевтика, транс-
порт ва транзит соҳаларида ҳамкор-
лик меморандумлари имзоланди.

Инвесторларнинг у ёки бу мамла-
катга қизиқишининг яна бир жиҳати 
иқтисодиёт ҳолати ва ривожланиши 
омилидир. Кенг қамровли ислоҳотлар 
натижасида даромадларни репатриа-
ция ва конвертация қилиш бўйича ил-
гари мавжуд чекловлар олиб ташлан-
ди, бизнесга солиқ юки камайтирилди, 
инвестицияларни жалб қилиш ва экс-
портни кўпайтириш механизми жорий 
этилди, саноат ишлаб чиқаришини 
диверсификациялаш ва хусусий тад-
биркорликни ривожлантириш бўйича 

— Ўзбекистон ва Эроннинг стра-
тегик жойлашуви икки мамлакат учун 
савдо-иқтисодий ва сармоявий ало-
қаларни ривожлантириш ҳамда кўла-
мини янада кенгайтириш, шунингдек, 
транспорт логистикаси соҳасидаги 
ҳамкорлик бўйича катта имкониятлар 
яратади. Икки мамлакат иқтисодиёти 
ўртасида муштараклик кўп. Бир жи-
ҳатни алоҳида таъкидлашни истар 
эдим. Ўзбекистонда кейинги йиллар-
да илмга асосланган иқтисодиётни 
ривожлантиришга давлат сиёсати 
даражасида эътибор қаратилиб,  тад-
биркорлик субъектларига кенг имко-
ниятлар яратилмоқда. Ўзбек олимла-
ри яратаётган инновацион лойиҳалар 
ва янги турдаги маҳсулотлар жаҳон бо-
зорига кириб бораётганидан маълум-
ки, мамлакатингизда илмга асосланган 

Ўтган йилги форумда биотехнология 
соҳасидаги стартап ва илмий лойиҳа-
ларни молиялаштириш орқали олим-
ларимизнинг биргаликда тадқиқотлар 
билан шуғулланиб, натижаларини 
тижоратлаштириши учун шароит яра-
тиш, қолаверса, стартап лойиҳалар 
доирасида инновацион маҳсулотлар 
ишлаб чиқариш кўламини ошириш 
юзасидан келишувларга эришилган 
эди.

Бугунги форум доирасида эронлик 
ишбилармонлардан Ўзбекистонда 
фаолият юритаётган тадбиркорлар 
билан самарали ҳамкорликни йўлга 
қўйиб, мавжуд имкониятлардан ўрин-
ли фойдаланишини сўраган бўлар-
дим. Боиси, Ўзбекистонда сармоядор-
лар учун кенг имкониятлар яратилган. 
Иқтисодий ўсиш, ривожланиш жа-
раёнларида хусусий секторнинг ўрни 
жуда муҳим. Ўзбекистонда шу талабга 
эътибор кучли. Бу эса барча соҳалар-
нинг янада ривожланишига хизмат 
қилмоқда. Форум доирасида эришил-
ган битимлар ҳамкорлик алоқалари-
нинг янада мустаҳкамланишига хиз-
мат қилади.

— Мамлакатларимиз ўртасида 
илм-фан ва техника соҳасидаги ҳам-
корлик, жумладан, ахборот техно-
логиялари соҳасидаги инновацион 
ечимларни кенгайтириш масаласи 
кўп вақтлардан бери долзарб бўлиб 
келган. Хусусан, Теҳроннинг “Пардис” 
ва Тошкентдаги “Яшнобод” иннова-
цион технопарклари ўртасида амалий 
ҳамкорлик йўлга қўйилмоқда. Бундан 
ташқари, давлатимиз раҳбарининг 
Эронга ташрифи чоғида имзоланган 

лик яратишга кўмаклашиш мақсадида 
Science and Technology (S&T) паркла-
ри ташкил этилган. Бундай технопарк-
лар тадқиқот натижаларини тижорат-
лаштириш ва иқтисодиётнинг илмий 
тадқиқот, ишлаб чиқариш ҳамда хиз-
мат кўрсатиш тармоқлари ўртасидаги 
алоқаларни яхшилаш, шу билан бир-
га, маҳсулот рақобатбардошлигини 
оширишга хизмат қилади. Икки мам-
лакат ўртасида қўшма илмий-амалий 
тадқиқотлар ўтказиш борасидаги ҳам-
корлик янада кенгайиб, илмни катта 
фойда берадиган соҳага айлантириш 
мақсадида илмий ҳажмдор корхона-
лар фаолияти йўлга қўйилди. 

Форум доирасида кўп қиррали ҳам-
корликнинг асоси — фан, инновация 
ва технологиялар соҳасида алоқалар-
ни янада кенгайтириш, қўшма илмий-
амалий тадқиқотлар ўтказиш, бунинг 
натижасида эса изланиш ишлари ва 
венчур ташаббусларни молиялашти-
ришга хусусий секторни жалб қилиш 
масалаларига алоҳида эътибор қара-
тилди. 

Ўзбекистон  — Эрон  ишби -
лармонлар форуми натижасида 
Эроннинг кардиопулмонер, реани-
мациянинг сунъий интеллект си-
муляцияси ишлаб чиқарувчи “Aras 
Mixed Reality”, тиббий асбоб-уску-
налар ва шифохоналар учун дасту-
рий таъминотлар яратувчи “Data 
Link Notification”, молиявий хизмат-
лар кўрсатишга ихтисослашган 
“Pardazesh Hamrah Neilin Sepehr”, 
қишлоқ хўжалиги ўғитлари ишлаб 
чиқарувчиси “Nano Research Center” 
каби ўттизга яқин компанияси би-
лан меморандум имзоланди. 

Феруза ЖЎРАЕВА, 
“Янги Ўзбекистон” мухбири

Хўш, бу мақсад ва режаларнинг амалдаги 
ижроси қандай кечмоқда?

“Яхши маош таклиф қилинди, бироқ мен 
ўрганишни танладим”

Ғолиб бўлиш истаги

“Иловам европаликлар 
назарига тушди”

Жамият

Дилмурод Раҳматов 
ахборот технология-
лари соҳасига кириб 
келганига энди 4 йил 
бўлди. Бироқ эришган 
натижалари мақташга 
арзигулик. Бу касбга 
қизиқиш мактабда ўқиб 
юрган кезларидаёқ бор 
эди.

— 2019 йили ижти-
моий тармоқлар орқали 
“Бир миллион ўзбек дас-
турчиси” лойиҳаси ҳақи-
да ўқиб қолдим. Айнан 
ахборот технологияла-
ри соҳасида ўқиётганим 
сабаб мазкур лойиҳада 

иштирок этиш истаги туғилди ҳамда лойиҳанинг дастлабки иш-
тирокчиларидан бўлдим, — дейди суҳбатдошим. — Ёшлигимдан 
қизиққаним учун Android дастурлаш курсини танладим. Мактабда 
ўқиган пайтимда Pascal va C++ дастурлаш тилларидан бир оз хаба-
рим бор эди. Лекин кейин билдимки, билимим бу курс олдида ден-
гиздан томчи экан. Ўзим учун ўрганишнинг осон йўлларини излай 
бошладим. Ниҳоят, курс битирувчилари ўртасида ташкил этилади-
ган Nanodegree курсида иштирок этиш, бунинг учун эса ўз мобиль 
иловамни яратишга қарор қилдим. Яратган иловаларимни дўстла-
рим, синфдошларим ҳамда яқин қариндошларим орасида тарғиб 
қилдим. Ижтимоий тармоқларда ҳам улашиб турдим. Омад кулиб 
боқиб, Nanodegree лойиҳасида ўқиш учун грант маблағни қўлга ки-
ритдим. Айнан бу янгилик ҳаётимдаги энг унутилмас воқеа бўлди. 
6-7 ойлик ўқиш натижасида халқаро даражадаги Android дастурчи 
мақомини олиб, Udacity сертификати соҳибига айландим. Фаолия-
тим давомида жуда кўп, жумладан, Megamiya, Meros, Super Donor, 
ARMOBILE каби лойиҳалар устида ишладим. Булар орасида Super 
Donor лойиҳаси қон донорлари учун ижтимоий тармоқ сифатида 
эътироф этилиб, европаликлар назарига тушди ҳамда Британия 
кенгаши томонидан молиялаштирилди. Шунингдек, Лондон Метро-
политен университетининг стартапларни ривожлантириш бўйича 
машҳур 4 ойлик курсида бепул ўқиш имкониятига эга бўлдим.

Дилмурод 2021 йилда “Йил талабаси” танловининг республика 
босқичи ғолиби бўлди. Шунингдек, Ислом Каримов номидаги дав-
лат стипендияси соҳиби.

Ахборот технологиялари соҳасини ўрганиб, 
ютуқларни қўлга киритиб, даромад топаётган 
ёшлар мамлакатимизда кўп. Улар эришаётган 
натижалар соҳадаги изчил ислоҳотларнинг 
яққол самарасидир. 

Аслида, давр шиддати билан уйғун ҳолда илғор соҳаларни 
ҳаётимизда кенг жорий этиш, ёшларни замонавий технология-
лардан хабардор этиб тарбиялаш — бугуннинг талаби. Чунки 
айни тезкор даврда бир зум тўхтаб қолсангиз, имкониятни бой 
берасиз. Ҳамнафаслик туйғусини унутган миллат эса келажаги-
ни йўқотади.

Юксалиш одимлари

— Жадал ривожланаётган соҳа 
истиқболидан келиб чиққан ҳолда, 
2030 йилгача IT хизмат қийматини 
5 миллиард долларга етказиш кўзда 
тутилган. Ушбу кўрсаткич хорижий 
мамлакатлар бозорида Ўзбекис-
тоннинг ўрни ошиб бораётганидан 
далолат, — дейди IT Park бош ди-
ректорининг рақамли таълимни ри-
вожлантириш бўйича ўринбосари 
Маҳлиё Муксинова. — Бугун маҳал-
лий IT компаниялар дастурий маҳ-
сулотлар, веб-иловалар ва булутли 
хизматларни фаол ривожлантир-
моқда. Ҳукумат солиқ ва бошқа им-
тиёзлар бериш орқали резидентлар 
ҳамда халқаро компанияларнинг 
юртимиздаги фаолиятини қўллаб-
қувватламоқда.

Ҳозир IT Park резидентлари 
1470 тани ташкил қилмоқда. Улар-
дан 235 таси хорижий капитал иш-
тирокида ташкил қилинган. Тақдим 
этилаётган имтиёзлар туфайли 
айнан IT Park резидентлари то-
монидан жорий йилнинг биринчи 
ярмида 4100 дан ортиқ иш ўрни 
яратилди. Иш билан таъминланган 
ёшларнинг умумий сони 22 минг-
дан ортиқни ташкил этди.

2023 йилнинг 9 ойлик якунига кўра, 
ушбу резидентлар хорижий компа-
нияларга экспорт қилган IT хизмат 
қиймати 220 миллион долларга етди. 
Хусусан, мазкур хизматнинг 46 фои-
зи АҚШ, 14 фоизи Буюк Британия, 10 
фоизи Европа Иттифоқи давлатлари, 
3 фоизи БАА ва қолгани бошқа мам-
лакатлар ҳиссасига тўғри келмоқда.

Бундан ташқари, мамлакатимиз-
га хорижий компанияларни жалб 
қилиш учун кенг кўламли чора-тад-
бирлар кўрилмоқда. Натижада юр-
тимиз BPO хизмати кўрсатувчи хал-
қаро марказга айланиб бормоқда. 
М.Муксинованинг таъкидлашича, 
компания жаҳоннинг машҳур “HP 
Inc”, “Toyotа” каби брендлари билан 
шартнома имзолаган. Жумладан, 
“Toyotа” билан келишувга кўра, 25 
мингга яқин иш ўрни яратиш, 6 минг-
дан зиёд ёшни ўқитиш ҳамда экс-
порт қийматини 350 миллион дол-
ларга етказиш режалаштирилган.

Баъзида ўзбекистонлик ахборот 
технологиялари мутахассислари 
буюртмани, асосан, хорижлик ми-
жозлардан олади, деган иддаоларни 
ҳам эшитиб қоламиз. Ўз навбатида, 
маҳаллий мижозлар лойиҳаларини 
хорижлик компаниялар ёки мутахас-
сисларга буюртма бериши ҳақида 
ҳам гап-сўзлар юради. Бу гапларда 
жон борми? Ҳақиқатга қанчалик тўғри 
келади?

Мутахассислар бундан бир неча 
йил илгари ҳолат ҳақиқатан шундай 
бўлганини айтади. Яъни “Олдингдан 
оққан сувнинг қадри йўқ” деганлари-
дек, маҳаллий компаниялар ахборот 
технологиялари билан боғлиқ иш-
ларни хориж компанияларига буюрт-
ма қилиши кўп кузатилган.

— Бу танганинг бир томони. Ма-
ҳаллий ахборот технологиялари бо-
зори кун сайин фаол ва ранг-баранг 
бўлиб бормоқда. Ўзбекистон дас-
турчилари чуқур билими ва профес-
сионаллиги билан маҳаллий мижоз-
ларга (тижорат банклари, электрон 
тижорат платформалари, молиявий 
ташкилотлар, стартаплар ва бизнес 
эгаларига) хизматларини муваф-
фақиятли тақдим этиб, ички бозор 
учун ноёб ва инновацион ечимлар 
яратмоқда, — дейди М.Муксино-
ва. — Янги бизнес вакиллари ҳозир 
хорижий IT компаниялардан кўра 
маҳаллий мутахассислар билан иш-
лашни афзал кўрмоқда. Чунки ўзбек 
дастурчилари маҳаллий аҳолининг 
маданияти, тили ва талаблари ҳа-
қида ўзига хос тушунчага эга. Бу 
уларга нафақат мижозлар талабини 

Муаммо ва камчиликларга қарамай, юк-
сак иқтидор ва ғайратга эга минглаб ёшлар 
етишиб чиқмоқда. Жумладан, IT соҳаси-
да ҳам улар талайгина. Баъзилари билан 
суҳбатлашдик. Асадбек Рўзиев 16 ёшда. 
Эришган ютуқлари ҳамда билими ёшидан 
анча олдинда. Бу соҳага қизиқиш унга отаси 
компьютер совға қилганда бошланган.

— Компьютерим эски бўлишига қарамай, 
жуда кўп дастурларда қатнашиб, IT соҳа-
сини мукаммал эгаллашга ҳаракат қилдим. 
Илк дастуримни ишлаб чиққанда анча ки-
чик эдим, — дейди Асадбек. — Кейинчалик 
Uzbekcoders каби лойиҳаларда қатнашдим. 
Айнан OMUC сабаб шуни тушундимки, IT 
одамнинг ортидан қувлаб юрадиган касб. 
Ўша пайтлардаёқ ишлаш учун кўп таклиф 
тушарди. Эслаб қолганим: бир сафар 600 
доллар маошли иш таклиф этилган. Пул 
қанчалик керак бўлмасин, ўрганишни давом 
эттиришни танладим. Чунки мақсадим фа-
қат кўп пул топиш эмас, соҳанинг ҳақиқий 
мутахассиси бўлиш ва келажакда ўз компа-
ниямга асос солиш эди.

Асадбек мактаб ўқувчиси бўлишига қара-
май, “Bestarorg” номли жамоа ташкил этди. 
Жамоа, асосан, сайт яратиш билан шуғул-
ланади. Бир неча халқаро ва маҳаллий 
олимпиадада ҳам қатнашиб, ғолибликни 
қўлга киритган.

Бугун ахборот техно-
логиялари соҳасини ўр-
ганаётган аёл-қизлар ҳам 
кўпчиликни ташкил этади. 
Улар орасида Маржона 
Жўрақулова каби ёш бў-
лишига қарамай, ўз жа-
моасини яратиб, даромад 
топаётганлар бисёр.

Маржона “Бир миллион 
ўзбек дастурчиси” бити-
рувчиси, Girls UP халқаро 
мукофоти совриндори, 
“Меҳр-саховат” кўкрак ни-
шони соҳиби.

У IT соҳасига кириб 
келишидан аввал Ёшлар 
 иттифоқининг қатор лойи-

ҳаларида иштирок этиб, мамлакатдаги қизлар орасида биринчи бў-
либ сардорликка сайланган.

— Айнан Ёшлар иттифоқидаги иштироким ушбу касб ҳақида та-
саввур ҳосил қилиш имконини берди. Бир кун келиб улғаямиз ҳамда 
ёшлар сафидан чиқамиз. Шундан кейин мен нима қиламан, деган са-
вол пайдо бўлди. Касб ўрганишга қарор қилдим, — дейди М.Жўрақу-
лова. — Танловим айнан IT соҳаси бўлди. Чунки бу касб аёл-қизлар 
учун ҳам ҳар томонлама қулай. Бу билан дунёнинг исталган нуқта-
сида туриб шуғулланиш мумкин. Қизлар кун келиб турмушга чиқади, 
фарзанд тарбияси, уй иши билан банд бўлади. Баъзи аёллар бундай 
даврда имконият йўқлиги сабаб ишламай туришни танлайди. IT эса 
макон ва замон танламайди. Компьютерингиз ёнингизда бўлса, бас.

Маржона бу касбни ўргана бошлаган пайтда шахсий компьютери 
ҳам йўқ эди. Мобиль телефон билан “Бир миллион ўзбек дастурчи-
си” лойиҳасида иштирок этиб, янги касбни ўрганишга буткул шўнғиб 
кетади. Қизидаги кучли интилишни кўрган ота-онаси унинг ноутбук 
сотиб олишига ёрдам берди. Бу қизнинг шижоатини янада ошириб 
юборди.

— Университетга киргунимча ўзимни ўзим моддий таъминлай ола-
диган бўлишни мақсад қилгандим. Чунки талаба яхши билим олиши 
учун унга ҳеч нарса халал бермаслиги керак. Ота-онамга “юк” бўлиш-
ни эса истамайман, — дейди Маржона.

У ҳақиқатан ниятига содиқ қолди. Касбни етарлича эгаллагач, 
“Халқаро қизлар саммити”ни ташкил этиб, атрофига ўзи каби юра-
гида ўти бор қизларни жамлади. Унинг жамоаси аллақачон буюртма 
олиб, яхши даромад топа бошлаган. Жамоа айни пайтда mGowAward 
лойиҳаси доирасида мобиль илова яратиш устида ишламоқда.

қондирадиган, балки жамиятга син-
гиб кетган, ҳаётни яхшилайдиган ва 
бизнес самарадорлигини оширади-
ган дастурий маҳсулотлар яратиш 
имконини беради.

Ахборот технологияларини ривож-
лантириш, жаҳон бозорида ўрнимиз-
ни топиш ҳақида жуда кўп гапиряпмиз. 
Бироқ бунинг ҳам ўзига хос талаб ва 
машаққати бор. Дунё ахборот тех-
нологиялари саноатида юксак обрў-
га эришиш учун, аввало, энг сўнгги 
трендлар даражасида билимга эга 
кадрлар тайёрлаш талаб этилмоқда.

Хўш, Ўзбекистонда IT соҳаси 
бўйича ўқитишнинг умумий ҳолати 
қандай? Шунингдек, ёшлар бу касб-
ни осон эгаллаши учун имконият 
етарлими? Бу савол билан Тошкент 
шаҳридаги ANYSOFT IT компанияси 
раҳбари Шерзод Нортожиевга муро-
жаат қилдик.

— Ахборот технологиялари со-
ҳасида таълим самарадорлигини 
ошириш ва салоҳиятли кадрлар тай-
ёрлашга ҳукумат катта сармоя ки-
ритмоқда. Мамлакатда дастурлаш, 
веб ишлаб чиқиш, сунъий интеллект 
ва бошқа тегишли йўналишларга их-
тисослашган таълим муассасалари 
ва IT марказлар ташкил этилмоқ-
да, — дейди Ш.Нортожиев. — 2023 
йилнинг биринчи ярмида 28 мингдан 
ортиқ тингловчи 205 та IT марказда 
ўқув курсларини муваффақиятли та-
момлаган. Шундан 6 мингдан ортиғи 
давлат хизматчисидир.

IT билим маркази орқали таълим 
учун мўлжалланган мақсадли кре-
дит ҳисобига янада кўпроқ йигит-
қизларнинг ахборот технологиялари 
бўйича ўқишига имконият яратилди. 
Хусусан, жорий йилнинг биринчи яр-
мида 38 миллиард сўмлик мақсадли 
кредит ажратилди. Айни пайтда bilgi.
uz платформасида 50 га яқин ўқув 
маркази ва 286 ўқув курси мавжуд. 
Хоҳловчиларга муддатли тўлов асо-
сида таълим олиш учун мақсадли 
кредит берилади.

Катта ишлар йўлида кичик камчи-
ликлар ҳам бўлади, албатта. Ахборот 
технологияларини ривожлантиришга 
ҳукумат даражасида эътибор қара-
тилаётган бир даврда соҳада муам-
молар бор-йўқлиги билан қизиқдик. 
Мутахассислар фикрича, камчилик-
лар ҳали бор. Уларнинг асосийла-
ридан бири аёл-қизларни қамраб 
олиш масаласи. Бироқ бу масала-
ни ҳам ижобий ҳал этиш борасида 
қатор ишлар қилинмоқда. Хусусан, 
ҳукумат кўмагида IT Park томонидан 
аёлларни элек трон тижорат ва ахбо-
рот технологияларига кўпроқ жалб 
этиш мақсадида бир қанча лойиҳа-
лар йўлга қўйилди. Улар аёл-қизлар 
учун  инклюзив муҳит яратиш ҳамда 

касбий ривожланишини қўллаб-қув-
ватлаш мақсадида ишлаб чиқилди. 
Масалан, 2023 йил августида IT Park 
ва ЕХҲТнинг Ўзбекистондаги лойи-
ҳалари координатори Uzum ва IT-
loyihalar компаниялари билан бирга 
ShE-commerce бепул электрон тижо-
рат дастури ишга туширилди. Бу дас-
тур билимини оширишни хоҳлаган 
аёл-қизлар учун мўлжалланган. Бу, 
ўз навбатида, рақамли иқтисодиёт-
ни ривожлантиришга хизмат қилиши 
кўзда тутилган.

Бундан ташқари, турли ташкилот-
лар билан ҳамкорликда қатор лойи-
ҳалар амалга оширилди. Масалан, IT 
Women — Karakalpakstan лойиҳаси 
доирасида аёл-қизларни график ди-
зайн ва СММ бўйича бепул ўқитиш, 
Skills4Girls дастури бўйича 12 ёшдан 
18 ёшгача бўлган, жумладан, ноги-
ронлиги бор қизларни IT ўқув дастур-

ларига жалб этиш, Digital Internship 
Program IT курслари битирувчилари 
ва бошланғич даражали ёш мутахас-
сислар учун амалиёт ўташни ташкил 
этиш шулар жумласидан. Astrum IТ 
академияси билан бирга ЕХҲТ дасту-
ри доирасида тадбиркор аёллар учун 
ахборот технологиялари кўникмала-
ри ва рақамли маркетинг йўналиши-
да малака ошириш курслари очилди. 
Бу каби лойиҳалар аёл-қизларнинг 
касбий кўникмасини ошириш ва юқо-
ри даромадли иш билан таъминлаш 
йўлида муҳим қадамдир.

Соҳадаги муаммолардан яна бири 
юқори малакали мутахассисларнинг 
хорижга чиқиб кетишини камайти-
риш масаласидир. Чунки салоҳият-
ли кадрларга талаб ҳар доим кучли. 
Улар учун таниқли компаниялар 
юқори маош ҳамда муносиб яшаш 
шароити таклиф этади. Жумладан, 
ўзбекистонлик тажрибали IT мута-
хассислар орасида шу таклифга кўра 
хорижга кетганлар кўп.

— Бундай ҳолат учраб туради, 
бироқ буни Ўзбекистон IT саноатида 
оммавий ҳодиса, деб ҳисобламай-
ман. Тўғри, таклифларга кўра та-
ниқли брендларга ишга кетган ҳам-
касбларимиз кўп, лекин бу умумий 
фоизда камчиликни ташкил этади, 
— дейди Ш.Нортожиев. — Аслида, 
глобал технология етакчилари бўл-
миш Facebook, Amazon, Apple, Netflix 
ва Google каби компанияларда юрт-
дошларимиз, хусусан, ёшлар иш-
лаётгани, илғор тажрибаларни фаол 
ўзлаштираётганидан қувониш керак. 
Кўпчилик у компанияларда ишлагач, 
Ўзбекистонга қайтиш ҳақида ўйламай 
қўяди. Бундай иқтидорли кадрлар 
мамлакатимизга қайтиб, тажрибаси-
ни ёшларга ўргатиши халқаро бозор-
га чиқиш йўлидаги саъй-ҳаракатла-
римизни янада фаоллаштиради.

— Бир сафар Инновацион ривожланиш 
вазирлиги (ҳозирги агентлик) ташкил этган 
марафонда иштирок этдик. Меҳнатимиз 
қадр топиб, лойиҳамизни молиялашти-
риш учун пул мукофотини қўлга киритдик. 
Жамоадошларим орасида энг кичиги мен 
эдим. Ўша ердаги раҳбарлардан бири ёни-
га чақириб: “Сен бунча нарсани қаердан 
ўргангансан? Бўлиши мумкин эмас-ку”, деб 
ажабланди. Мен билимимнинг асосий қис-
мини Uzbekcoders дастурида ўрганганимни 
айтдим.

Мутасаддилар ўсмирдаги шижоатни кў-
риб, қўллаб-қувватлаш мақсадида унинг 
жамоаси учун вазирлик лабораториясидан 
жой ажратиб беради. Бундан илҳомланган 
жамоа бирин-кетин Adiblar, Eyemed, Smart 
Automation System каби дастурларни иш-
лаб чиқади. Adiblar иловаси миллатимизни 
дун ёга танитган буюк аждодларимизнинг 
5000 дан зиёд асарини жамлаган илова бў-
либ, бугун 1000 дан ортиқ фаол фойдала-
нувчиси мавжуд.

Eyemed эса барча турдаги қурилмалар 
(телефон, компьютер, телевизор)дан фой-
даланганда кўриш қобилиятини сақлаш ва 
пасайишининг олдини олишга мўлжалланган 
илова. Ҳозир унинг 100 дан ортиқ фойдала-
нувчиси бор. Айнан шу илова билан жамоа 
халқаро IT тадбиркорлиги ҳакатон олимпиа-
дасида иштирок этиб, 3-ўринни қўлга киритди 
ва 2400 доллар пул мукофоти ютди.

Smart Automation System дастури симсиз 
алоқа орқали бир-бирига боғланган ва кун-
далик юмушларни янада осон қилиш учун 
уйда ўрнатилган электрон қурилмалар ҳам-
да сенсорларни бошқарувчи илова. Мобиль 
телефон орқали бошқарилади. Хорижда 
бундай лойиҳанинг нархи 5000-30000 дол-
лар атрофида баҳоланар экан, Асадбекнинг 
жамоаси эса уни 7-10 баробаргача арзон ва 
сифатли ишлаб чиқишга ҳаракат қилмоқда.

Ўзбекистонда ҳам барча соҳа-
да рақамлаштириш жараёни изчил 
жорий этилиши асносида айни касб 
вакилларига талаб жуда юқори. Бу-
гун ҳар 4 компаниянинг 3 тасида 
малакали IT мутахассис тақчилли-
ги кузатилмоқда. Мазкур талабни 
қондириш ҳамда мамлакатимизнинг 
жаҳон ахборот технологиялари бо-
зоридаги ўрнини мустаҳкамлаш учун 
бир қатор ислоҳотлар амалга оши-
рилмоқда. Жумладан, жорий йил 
22 февралда  Президент ҳузурида 
рақамлаштириш бўйича 2023 йилги 
вазифалар ва режаларга бағишлаб 
ўтказилган видеоселектор йиғили-
шида сўнгги уч йилда IT соҳасига қа-
ратилган жиддий эътибор натижаси-

да муайян ўзгаришларга эришилгани 
таъкидланган эди.

Шунингдек, соҳада қилинган ишлар 
етарли эмаслиги, IT хизмат экспорти 
қийматини келгусида 1 миллиард дол-
ларгача ошириш режалаштирилди. Бу-
нинг учун камида 100 минг малакали 
дастурчи, IT архитектори, оператори 
ва муҳандисига эҳтиёж борлиги, ҳудуд-
ларда юқори тезликдаги интернет ва 
мутахассислар учун шарт-шароит яра-
тиш лозимлиги қайд этилди. Хорижий IT 
компаниялар кўпайиши учун замонавий 
IT касбларга ўқитиш тизимини такомил-
лаштириш, аҳоли ва тадбиркорлар учун 
энг зарур камида 200 та янги электрон 
хизматни ишга тушириш шартлиги кўр-
сатилган эди.

Жонибек АЛИЖОНОВ,
“Янги Ўзбекистон” мухбири

Статистик таҳлилларга кўра, 
бугун дунёдаги энг талаб юқори 
10 касбнинг камида 7 таси 
ахборот технологиялари билан 
боғлиқ. Боиси, замоннинг 
тезкор ривожи, глобаллашув 
жараёни ва ҳар соҳада рақобат 
кун сайин кучайиб бораётгани 
ахборот технологиялари 
мутахассисларига талабни 
кескин оширди.

АХБОРОТ ТЕХНОЛОГИЯЛАРИ 
СОҲАСИДАГИ ЖАРАЁНЛАР ХУСУСИДА

Соҳадаги муаммолардан яна бири юқори 
малакали мутахассисларнинг хорижга чиқиб 
кетишини камайтириш масаласи ҳам бор. 
Чунки салоҳиятли кадрларга талаб ҳар доим 
кучли. Улар учун таниқли компаниялар 
юқори маош ҳамда муносиб яшаш шароити 
таклиф этади. Жумладан, ўзбекистонлик 
тажрибали IT мутахассислари орасида ҳам шу 
таклифга кўра хорижга кетганлар кўп.

ИДДАОЛАР ¯АНЧАЛИК ²А¯И¯АТ?

2023 йил 17 октябрь, 215-сон

Она тилимизнинг тарихий илдизларини чу-
қур ўрганиш, уни илмий асосда ҳар томонла-
ма ривожлантириш ва қўлланиш доирасини 
кенгайтириш, филолог кадрлар тайёрлаш бо-
расидаги қатор ижобий ишларни таъкидламай 
иложи йўқ. Лекин очиғини айтиш керак, бу ҳали 
етарли эмас. Халқимизнинг айрим қатламида 
 эътиборсизлик, тилдан тўғри фойдалана ол-
маслик ҳолатлари мавжуд. Бу уларнинг оғзаки 
нутқида ҳам, ёзма нутқида ҳам яққол сезилади. 
Тўғри ёзиш ва тўғри сўзлаш борасида етарлича 
саводхон эмасмиз. 

Яна бир афсусланарли жиҳати, олий таълим 
тизимида (нофилологик йўналишларда ҳам) со-
ҳада ўзбек тилининг қўлланиши фан сифатида 
киритилганди. Эндиликда йўқ. Бор бўлганларида 
ҳам танлов фани сифатида қайд этилган, холос. 
Соҳани ўз тилида тушуниб, тушунтира олмас-
ликда моҳият йўқ ахир.

Турли ҳисобот ва ҳужжатлар айрим вазирлик, 
идораларда ҳозиргача давлат тилида, расмий 
лотин алифбосига асосланган ёзувимизда тай-
ёрланмаётганидан ҳам кўз юмиб бўлмайди.

Вазирлар Маҳкамаси ҳузурида бир пайтлар 
ташкил этилган Атамақўм ишини қайта тиклаш, 
шаҳар, туман ва вилоятларда давлат тилининг 
барча жараёнлари тўла ва тўғри амал қилишини 
мунтазам равишда назоратга олувчи, монито-
рингини юритувчи жамоатчилик комиссиялари-
ни тузиш — давр талаби. Аксарият ҳужжатлар 
рус тилида яратилиб, зўрма-зўраки ўзбек ти-
лига ўгирилади. Авваллари “Ўзбекфильм” кино 
маҳсулотлари рус тилида яратилган, сўнгра ўз-
бек тилига ўгирилган. Тўғри, у пайтда аксарият 
режиссёрлар русийзабон бўлган, ўзимизнинг 
киночилар ҳам Россияда таҳсил олган. Буни ту-
шуниш мумкин. Хўш, энди-чи? Нега ўзбек тилида 
бу ишларни амалга оширолмаймиз? Ёхуд бой ва 
нафис, маънодор тилимиз бу вазифани бажа-
ришга қобил эмасми? Тилимиз, сўзимиз қобил-у, 
ўзимиз ноқобилми? Аччиқ бўлса ҳам айтиш ке-
рак, қачонгача хаспўшлаш йўлидан борамиз? 
Ҳақиқатни тан олиш ва хатони тузатишни ҳам 
ўрганайлик.

Тошкент давлат шарқшунослик институти рек-
тори Гулчеҳра Рихсиева ижтимоий тармоқлар ор-
қали чиқишларидан бирида ана шу муаммоларга 
тўхталиб, ўринли мулоҳазаларни келтирган. 

— Давлат тилини ўрганиш эҳтиёж даражаси-
га чиқмас экан, таълим тизимида ҳам кутилган 
натижага эришиб бўлмайди. Бунинг объектив ва 
субъектив сабаблари бор. Ёшларнинг ўзбек ти-
лини ўргана олмаётганига асосий сабаб оилада-
ги муҳит ва тарбиядир. Ота-онанинг она тилига 
бўлган беписандлиги фарзандининг бошқа тил-
да мулоқот қила олишидан “фахрланиш” ҳисси 
билан янада кучаяди. Ҳолбуки, оилада она ти-
лини ҳурмат қилишга ўрганган ёшлар ўзга тилга 
ҳам ҳурмат билан қараши, чет тилларни қийнал-
май ўзлаштира олиши кўп кузатилади, — дея 
фикр билдиради Гулчеҳра Рихсиева. 

Даниэл Дефо эҳтиёж кишини буюк кашфиёт-
чига айлантиради, деган мазмунда фикр айтган. 
Тасаввур қилинг. Робинзон Крузо (Жумабойни 
истисно қилганда) 28 йилдан зиёд муддат кимса-
сиз оролда ёлғиз яшади. У ўша оролнинг қироли, 
қароли ҳам, сувчиси, овчиси ҳам, боғбони, деҳ-
қони, чорвадори ҳам бўлди. Чунки уни бу кўйга 
солган омил яшаш учун кураш эҳтиёжи, тирик 
қолиш, жонини сақлаш зарурияти эди. Истифода 
этилмаган нарса аста-аста унутилади. Тўла ис-
теъмолда бўлмаган тил ўлимга маҳкум. 

 Бу борадаги барча муаммолар ечими давлат 
тилининг эҳтиёж, ижтимоий зарурият сифатида 
қўйилиши ва зудлик билан амалий чора-тадбир-
лар кўрилишидир.

Тил орқали ҳар бир миллатнинг хулқи, одоби, 
маънавияти, маданияти намоён бўлган. Буюк 
бобокалонимиз Алишер Навоийнинг “Хамса”си 
ҳозиргача илмий тадқиқотларга мавзу бўлаётга-
ни бежиз эмас. Ғазал мулкининг султони таъ-
бири билан айтганда, “Тилга эътибор — элга 
эътибор”дир.

1989 йил 21 октябрда ўзбек тилига давлат 
тили мақоми берилди. Тил ҳақидаги қонун она 
тилимизни асраб-авайлаш, уни янада омма-
лаштириш учун муҳим ҳуқуқий асос бўлди. 
Давлатимиз раҳбарининг 2019 йилдаги “Ўзбек 
тилининг давлат тили сифатидаги нуфузи ва 
мавқеини тубдан ошириш чора-тадбирлари 
тўғрисида”ги фармони соҳани янги босқичга 
олиб чиқди. Ҳужжат билан Вазирлар Маҳка-
маси ҳузурида Давлат тилини ривожлантириш 
департаменти ташкил этилди. Бу, ўз навбатида, 
жамиятимизнинг барча жабҳаларида давлат 
тили — ўзбек тилининг соф ҳолда тўлақонли 
амал қилиниши йўлидаги ислоҳотларнинг дебо-
часи бўлди. Ҳозир ушбу йўналишда 2020-2030 
йилларга мўлжалланган концепция ва алоҳида 
дастур ҳаётга жорий этилмоқда.

Президентимиз 2020 йилда БМТ Бош Ас-
самблеясининг 75-сессиясида илк бор ўзбек ти-
лида нутқ сўзлади. Жорий йилнинг 19 сентябрь 
куни Нью-Йорк шаҳрида бўлиб ўтган 78-сессия-
да эса ўзбек тили яна бир бор юксак минбар-
дан янгради. Бу инсонга ўзгача ғурур-ифтихор 
бағишлаши билан бирга, ўзга халқларнинг ти-
лимизга нисбатан ҳурмат ва эҳтиромини янада 
юксалтирганига шубҳа йўқ.

Бундай тарихий воқеа, албатта, аҳолисининг 
60 фоизга яқин қисмини ёшлар ташкил этади-

ган мамлакат фарзандлари учун яхшигина маёқ 
бўлади. Тил халқимизнинг бой тарихини, мада-
ниятини, азалий қадриятлари, анъаналари ва 
урф-одатларини акс эттиради, илдизи мушта-
рак бўлган турли миллат ва элатлар билан боғ-
лаб турувчи кўприк вазифасини ўтайди.

Инсон она тилини яхшироқ ўрганиши ва тат-
биқ этиши учун аниқ бир белгиланган санага 
боғлаши ёки ўша кундагина тил қадри ҳақида 
сўзлаши керак эмас. Оддийгина мулоқот ёки 
телефон орқали ёзишмаларда ҳам тилга ҳур-
мат кўрсатилса, ҳар қадамда унда мавжуд сўз 
ва ибораларни бузмасдан талаффуз қилинса, 
ёзилса ҳам тил ривожи учун муайян даражада 
ҳисса қўшилган бўлади. Ана шу кичкина кўрин-
ган амаллар катта натижаларга дебоча ва тир-
гак бўлиши шубҳасиз.

Кейинги йилларда дунёда ўзбек тилини ўр-
ганишга қизиқиш кескин ортди, уни ўрганиш 
географияси кенгайди. Хусусан, ўзбек тили 
АҚШ, Буюк Британия, Германия, Франция, 
Швеция, Россия, Украина, Хитой, Япония, Жа-
нубий Корея, Ҳиндистон, Туркия, Афғонистон, 
Озарбайжон, Тожикистон, Қозоғистон, Туркма-
нистон, Қирғизистон каби давлатларнинг 60 га 

21 октябрь – Ўзбек тили байрами куни

Ўзбекистонда “Давлат тили 
ҳақида”ги қонун қабул 
қилинганига 34 йил тўляпти. 
Бундан тўрт йил муқаддам эса 
Президентимизнинг мазкур 
қонун қабул қилинганининг 
ўттиз йиллигини кенг нишонлаш 
тўғрисидаги қарори чиққанди. 
Бу тарихий ҳужжат бундан кейин 
она тилимиз қоғозда эмас, балки 
амалда тўла мустаҳкам ҳуқуқий 
асос ва юксак мақомга эга 
бўлиши, ўзбек тили ҳаётимизнинг 
барча жабҳаларида — давлат ва 
жамият бошқаруви, давлатлараро 
муносабатлар, илм-фан, таълим-
тарбия, тиббиёт, маданият 
ва санъат соҳаларида фаол 
қўлланилиши, ҳатто халқаро 
минбарлардан баралла янграши 
борасида катта аҳамият касб 
этгани рост.

Раҳимбой ЖУМАНИЁЗОВ,
профессор

Шу ўринда буюк мутасаввуф Жалолиддин Ру-
мийнинг қуйидаги битикларини келтириш ўрин-
ли: “Ерда бир ҳайвонча (қурт) мавжуддир. У ер 
остида зулматда яшайди. Кўз ва қулоқсиз. Асли-
да, унинг кўз ва қулоққа эҳтиёжи йўқ. Модомики, 
муҳтожлиги йўқ экан, унга нечун кўз ва қулоқ 
берсинлар? Тангри оз бўлгани учун ёки хасис-
лиги сабабли уни кўз ва қулоқсиз қолдирдими? 
Йўқ! У буларни эҳтиёжига қараб берди. Эҳтиё-
жи бўлмаган кишига берилган ҳар қандай нарса 
ортиқча юкдир. Бироқ тангрининг лутфи карами 
ва ҳикмати юк бўлади эмас, балки киши зимма-
сидан юкни туширади. Масалан, дурадгорнинг 
теша, арра, болға каби асбобларини тикувчига 
берсанг, булар унинг учун фақат кераксиз тошга 
айланади. Шунинг учун ҳам нарсани эҳтиёжига 
кўра берадилар”. 

Иқтидорли адабиётшунос ва ношир Санжар 
Назарнинг келтирган факти ва изоҳлари бу бо-
рада катта қийматга эгалигини таъкидлаш ўрин-
ли: “Одамнинг (барча ҳайвонотнинг ҳам) вужуди-
ни жон тарк этгач, тана ўз-ўзидан емирилишни 
бошлайди. Бир-икки ойда буткул тамом бўлиб, 
таниб бўлмас ҳолга келади. Миллат учун тил ана 
шу жон ўрнидадир. Тилсиз миллат емирилишга 
маҳкум”.

Президентимизнинг 2017 йил 23 декабрь куни 
Ўзбек тили ва адабиёти университетига ташри-
фи чоғида зиёлиларга қарата айтган қуйидаги 
даъватини наҳотки унутган бўлсак: “Она тили-
мизнинг бойлигини, унга ҳурматингиз ва муҳаб-
батингизни тилимизни дунёга тараннум этиш би-
лан кўрсатишингиз керак”. Шунингдек, элчилар 
иштирокидаги тадбирда “Ўзбекистоннинг чет эл-
даги элчиси бўлса-ю, ўзбек тилини билмаса, бу 
халқимизга хиёнат эмасми?!” деган фикри бизни 
жиддий ўйлантириши керак. 

“Хорижий тилларни билиш керак, лекин, авва-
ламбор, ўз тилини, она тилини билиши мажбур, 
мажбур, мажбур”, деган ўгити эса даъват ўрнида 
қабул қилиниши мақсадга мувофиқ.

Бунинг учун таълим муассасаларида тил қои-
даларини чуқурлаштиришдан кўра ўқувчиларда 
фикрни равон етказиш, кўникма ва малака ҳосил 
қилиш йўллари ҳақида бош қотириш ўринли. Де-
мак, назарий филологиядан амалий филология-
га ўтиш ва уни ҳаёт тарзига айлантириш, ўқув ва 
иш жараёнларида тўла қўллашни жорий этиш 
шарт. Унинг тартиби ва таркибини зудлик билан 
ишлаб чиқиш зарур. 

Юқорида таъкидлаганимиздек, тилни ўзлаш-
тиришда амалий машғулотдан кўра назарий 
маълумотни зўрма-зўраки сингдириш йўлидан 

бориб, ўқувчини бездирдик. Тилимиз барча жа-
раёнда фаол қўлланилишига эришмагунимиз-
ча, ҳеч қандай сифат ва самара бўлмайди. Тил 
тактикаси тараққиёт стратегиясининг таъсирчан 
ва инновацион механизмидир. Омма тушунади-
ган халқчил тилда гапириб, уларни истиқболли 
мақсад ва режаларимизга ишонтира олсаккина, 
дадил қадамлар билан олдинга интиламиз. Бу-
нинг учун ўзликка эга бўлишга халақит берувчи 
омилларга лоқайд бўлмаслигимиз керак.

Ёшларда ўзбек тилини ўрганишга қизиқиш ва 
эҳтиёж уйғотилиши шарт. Бунинг муҳим омили 
масофавий таълим, мустақил ўрганишга йўнал-
тирилган видеодарсларни кўпайтириш ва интер-
нет тармоқларига жойлаштиришдир. 

Ҳар йили тил байрами тадбирларини ўтка-
замиз, ОАВ орқали ёритамиз. Амалда қандай? 
Ўзимизга ўзимиз савол берайлик. Минбар, мик-
рофон ва видеокамера орқали жамоага юз-
ланиб, эмин-эркин мулоҳаза билдиришга, сўз 
айтишга қобилмизми? Оғзаки ва ёзма нутқ мада-
нияти қоидаларига риоя этиб, фикрни бемалол 
баён эта оламизми? Афсуски, ижобий жавоб йўқ. 

Шунинг учун ҳам тил ва ёзув масаласи жид-
дий муаммодир. Саводхонлик белгиси оғзаки 
ва ёзма нутқда фикрни тўла ифода этишни анг-
латади. Энди оммани янги алифбога ўргатиш-
га тайёрлаш керак. Токи, улар кўникма ҳосил 
қилсин. 

Таассуфки, кирилл алифбосида ёзишда ҳам 
у қадар саводли эмас эдик. Ёзув масаласи ҳам 
худди шундай. Лотин ёзувига асосланган алиф-
бодаги имломизда барча тўғри ёзишига эришиш 
чораларини кўриб чиқиш зарур. Ривожланган 
давлатларнинг аксариятида саводхонлик ма-
саласига жиддий эътибор қилинади. Ҳатто ана 
шу мақсадда ташкил этилган тил ва ёзув рутба-
сини назорат ва ҳимоя қиладиган ташкилотлар 
бор. Негадир биз бу масалага унчалик эътибор 
қилмаймиз. Саводхонликни сингдириш механиз-
ми тараққий этган кўплаб давлатларнинг муҳим 
муаммоларидан саналгани аниқ. Бу фаолият 
уларда турли ёш, соҳа ва касбий йўналишлар 
бўйича амалга оширилади. Йилнинг ҳар чора-
гида омма саводхонлигини кузатиш, текшириш 
мазмунида тадбирлар ўтказиб турилади. Худ-
ди шундай муассасалардан Буюк Британияда 
National Literacy Trust (Миллий саводхонлик фон-

ди) ва АҚШда Key to Literacy (Саводхонлик кали-
ти), Россияда “Центр грамотности” (Саводхонлик 
маркази) ташкилотлари мавжуд. Улар халқнинг 
саводхонлик даражасини ҳар чоракда назорат 
қилиб туради.

Айрим ёшларнинг интернет тармоқларидаги 
ёзишмаларини кўриб, юрагингиз орқага тортиб 
кетади. Савод масаласи наҳотки шу ҳолатга ке-
либ қолган бўлса?!

“Ўзбекистон Республикасининг “Давлат тили 
ҳақида”ги қонуни қабул қилинганининг ўттиз 
йиллигини кенг нишонлаш тўғрисида”ги Пре-
зидент қарори тезроқ амалий ишларга ўтиш 
заруратини англатаётгани, тақозо қилаётгани 
аниқ. Бу қарор бизни жиддий ўйлаб кўришга, 
огоҳликка даъват этади. Қарор ижроси бўйича 
қилинадиган ишларни кечиктирмай, самарали 
ва сифатли тарзда ташкил этиш тил, эл, дил, 
бошқача айтганда, виждон амридир. 21 октябр-
дан бир ҳафта олдин ёки кейин давлат тилига 
бағишланган тадбирлар ўтказилиши ва сўнгра 
сўниб қолиши кулгили ҳолат. Тил масаласи мав-
сумий мавзу эмаслигини билиш, у халқ тақди-
ри билан боғланган муқаддас тушунча эканини 
унутмаслик лозим. 

“Она тилимни муаззам ва улуғ десам, эъзозлаб бошга кўтарсам, 
бунинг боиси ўзимники бўлгани, жонимга яқинлиги учун эмас. Шунга ишонганим, 

иймон келтирганим учун, менинг ҳам бир-икки тилдан хабарим бўлиб, қиёслаш 
имкониятларим борлиги учундир”, деган эди Эркин Воҳидов. Дарҳақиқат, ўзбек 

тили бойликда беқиёс. 

Соҳибжон ИСЛОМОВ, 
қишлоқ хўжалиги фанлари 
доктори, профессор

яқин университет ва 100 дан зиёд мактабида 
 ўрганилмоқда. Ўзбек тили ва адабиёти бўйича 
илмий изланишлар қилаётган чет эллик олим 
ва тадқиқотчилар сони йил сайин кўпаймоқда.

Тошкент давлат аграр университетининг хо-
рижий таълим муассасалари билан ҳамкорлик-
да ташкил этилган қўшма таълим дастурлари 
орқали юртимизга келиб таҳсил олаётган тала-
балар орасида ҳам ўзбек тилини ўрганишга, бу 
тилда сўзлашишга қизиқувчилар кам эмас. 

Университетнинг тузилмасида 2020 йилдан 
ўзбек тили ва адабиёти  кафедраси очилиб, 
ҳозир унда 9 нафар профессор-ўқитувчи фао-
лият юритмоқда. Улар томонидан ўзбек тили 
тарихини ўрганиш, тарғиб қилиш мақсадида 20 
соатлик видеодарслар тайёрланиб, ижтимоий 
тармоқларга жойлаштирилди. Шу билан бирга, 
қишлоқ хўжалиги соҳа ва тармоқларида фойда-
ланилаётган ва йўқолиб кетаётган 7000 дан ор-
тиқ атама ва сўзнинг изоҳли луғати тайёрланди.

Ўзбек тили халқимизнинг бирлиги ва яхлит-
лиги, жипслигининг муҳим омилидир. Миллий 

маданиятимиз ва ўзига хослигимизни ифода 
этувчи восита бўлмиш ўзбек тилининг ҳар то-
монлама ривожланишини таъминлаш, мазкур 
тилнинг давлат тили мақомидек салоҳиятини 
изчил ва тўлиқ рўёбга чиқариш муҳим вазифа.

Ҳар биримиз она тилимизга эътиборли бў-
лишимиз, уни ардоқлашимиз, эртамиз эгала-
рига бутун гўзаллиги билан етказишдек улкан 
масъулиятни ҳис қилмоғимиз лозим. Бу иш 
бугунги авлоднинг келажак авлод олдидаги энг 
муқаддас бурчидир. 

Шоир Миртемир таъбири билан айтганда:
Она тилим — онажоним тили бу,
Бешикданоқ сингган жону қулоққа.
Элу юртим, хонумоним тили бу,
Қадимликда ўхшар она тупроққа.
Боболардан бизга мерос эзгу тил,
Авлодларга хазинаи бебаҳо.
Ўзбек тили — Ўзбекистон тили! Жамиятимиз-

нинг ҳар бир аъзоси, у қандай мутахассис бўли-
шидан қатъи назар, юрт тилини эъзозламоғи, 
чуқур билмоғи керак. Зеро, она тилига ҳурмат, 
меҳр ва эҳтиром билан вояга етган фарзанд Ва-
танига, ота-онасига, юртнинг ўтмишию қадрият-
ларига ҳам шундай муносабатда бўлади.

Тил ва ёзув 
МАВСУМИЙ МАВЗУМИ?

“АВЛОДЛАРГА 
ХАЗИНАИ БЕБА¥О”


